
1.1 ANTECEDENTES

O presente estudo sobre “Necesidades de formación de posgrado nas empresas” é o resulta-
do dos traballos levados a cabo durante o ano 2003 por encargo da Confederación de
Empresarios de Pontevedra, a Confederación de Empresarios de Ourense, o Consello Social
da Universidade de Vigo e a Consellería de Asuntos Sociais, Emprego e Relacións Laborais da
Xunta de Galicia.

Xa no ano 2000, as entidades promotoras, conscientes da importancia do capital humano
como fonte de vantaxes competitivas sostibles para as empresas, realizaron un estudo sobre
“Formación universitaria e demanda empresarial”. Neste estudo, púxose de manifesto a per-
cepción por parte das empresas de Pontevedra e Ourense da conveniencia de que os titula-
dos universitarios adquirisen, para adecuarse en maior medida ás demandas do mercado
laboral, unha serie de competencias adicionais ás proporcionadas polas propias titulacións
universitarias a través de formación complementaria. Nese estudo formulábase, ademais,
que, dada a gran flexibilidade que ofrece a formación de posgrao, podía considerarse un dos
mellores instrumentos dos que a universidade dispón para facer fronte á escasa orientación
que, a xuízo de empresas e titulados, teñen os estudos universitarios cara ao traballo.

Así, e co obxectivo de profundar neste tema, presentouse a necesidade de levar a cabo un
estudo que analizase as necesidades reais de posgrao nas empresas do noso contorno.

1.2 OBXECTIVOS DO ESTUDO

O principal obxectivo deste traballo é, por tanto, coñecer as necesidades reais de formación
de posgrao por parte das empresas do contorno da Universidade de Vigo, nos tres campus
seus (Vigo, Ourense e Pontevedra), tratando, ademais, de detectar as materias e temas que
as empresas consideran conveniente que se inclúan nos estudos de posgrao da universidade.

Tratouse de incidir nas necesidades cíclicas de formación que as empresas reclaman para
estar así en disposición de propoñer e deseñar mecanismos co obxectivo de que a universi-
dade poida satisfacer esas necesidades a través dos seus programas de posgrao.

1.3 PRESENTACIÓN DO ESTUDO: ESTRUTURA E PRINCIPAIS CONCEPTOS

1.3.1 Modelo conceptual

Co fin de acadar o obxectivo do estudo, o punto de partida foi definir o modelo conceptual
para cumprir dúas funcións básicas:

a) Servir de base para a elaboración das enquisas.

b) Achegar os conceptos necesarios para analizar a información xerada durante o estudo que
permitan acadar as conclusións.

Como xa comentamos, o obxectivo fundamental deste estudo é coñecer as necesidades das
empresas no que se refire á formación de posgrao, polo que hai que ter en conta que se trata
dun estudo con perspectiva empresarial: ninguén mellor que as propias empresas para iden-
tificar as súas necesidades de formación.

Para conseguir os obxectivos definidos partimos do modelo de competencias desenvolvido no
estudo de “Formación universitaria e demanda empresarial”.

Segundo este modelo conceptual, considéranse tres tipos de competencias humanas:

a) Coñecementos, que se obteñen da formación teórica e do estudo.

b) Destrezas, que permiten desenvolver as tarefas propias das funcións desempeña-
das nas empresas.

c) Actitudes, relacionadas directamente cos valores que constitúen a causa básica do
que realmente queren as persoas.

INTRODUCIÓN

Táboa 1. Modelo de competencias humanas

Todas estas competencias son combinación de algo nato e algo adquirido. A seguinte figura
recolle esta idea, reflectindo como a importancia do nato e do adquirido ten distinto peso en
cada un dos grupos de competencias.

Figura 1. Natureza das competencias

Os coñecementos asociados ao tipo de estudos que posúen as persoas dependen, obvia-
mente, da súa intelixencia nata, pero a cantidade e calidade dos que posúen é o que adquiri-
ron como consecuencia da formación recibida e do estudo realizado.

En canto ás destrezas, o saber facer, dependen das condicións natas que definen predisposi-
cións cara a ese saber facer (negociación, comunicación, etc.), pero tamén do tipo de for-
mación que se recibiu e da aprendizaxe froito das experiencias que permiten poñer en prác-
tica esas destrezas.

Por último, as actitudes dependen, sobre todo, de condicións natas das persoas. Poden adqui-
rirse e cambiarse, pero o esencial é nato.

1.3.2 Contido do estudo

O contido e estrutura do estudo repártese en 8 capítulos. Os dous primeiros corresponden ao
que denominamos Introdución, onde se detallan os antecedentes do estudo, os seus obxec-
tivos e se realiza unha breve presentación, tanto da estrutura, como do modelo conceptual.
Tamén se inclúe neste primeiro apartado a metodoloxía.

Nun segundo bloque, analizáronse tanto a oferta como a demanda, incluíndo unha panorámi-
ca xeral e perspectivas de futuro da formación de posgrao en España, unha ampla análise da
demanda de posgraos por parte das empresas e a oferta de formación de posgrao da
Universidade de Vigo.

E, por último, hai un capítulo de resumo e conclusións, onde se recollen os aspectos máis
salientables da análise que se levou a cabo ao longo de todo o estudo.

INTRODUCIÓN

2.1 PRESENTACIÓN DO CAPÍTULO

A metodoloxía que se levou a cabo para a realización deste estudo ten unha dobre vertente.
Por unha banda, analizouse a demanda de posgraos por parte das empresas e, pola outra, a
oferta da Universidade de Vigo (nos tres campus seus) deste tipo de estudos, para ver en que
medida estas necesidades das empresas están ou non cubertas e tratar así de axustar os cur-
sos de posgrao e os seus contidos ás demandas reais do mercado.

Figura 2. Metodoloxía e esquema de traballo

2.2 NECESIDADES E FONTES DE INFORMACIÓN

Como antes se comentou, o obxectivo fundamental deste estudo é coñecer as necesidades
reais das empresas acerca da formación de posgrao, así como tratar de identificar as princi-
pais carencias que detectan na formación dos seus empregados e os temas e materias con-
cretas que satisfarían as súas necesidades. 

No que se refire á análise das necesidades das empresas, considerouse clave coñecer aspec-
tos como: 

� Composición do cadro de persoal das empresas por categorías profesionais e nivel
de formación e a existencia ou non de posgraos nas empresas.

� Preferencias por parte das empresas sobre os distintos tipos de posgrao.

� Carencias na formación dos empregados e competencias máis valoradas.

� Grao de coñecemento da oferta de posgrao da Universidade de Vigo e valoración
desta.

� Preferencias acerca da organización dos cursos de posgrao (horario, composición do
profesorado, etc.).

Para coñecer as necesidades das empresas, recorreuse a estas como provedoras de infor-
mación de “primeira man”, utilizando como ferramenta de recollida desa información unha
enquisa. 

En canto á análise da oferta, accedeuse aos plans de estudos dos posgraos que imparte a
Universidade de Vigo nos tres campus seus, que, así mesmo, foron tomados como referencia
para realizar un estudo comparativo coa oferta de posgrao dos centros formativos que impar-
ten os mesmos programas, ademais de cos seus competidores máis  próximos (Universidade
da Coruña e Universidade de Santiago de Compostela).

Os resultados obtidos de toda a análise anterior leváronse a catro paneis de traballo forma-
dos por empresarios e responsables de asociacións empresariais, cos que se completou a
información dispoñible e se tratou de identificar os desaxustes existentes. 

2.3 RECOLLIDA DE INFORMACIÓN DAS EMPRESAS

Partindo das necesidades de información presentadas no apartado anterior, deseñouse unha
enquisa adaptada á tipoloxía de empresas a analizar. 

Esta enquisa estaba dividida en tres bloques principais:

� Bloque 1: Análise das necesidades das empresas

Neste apartado tratouse de recoller información acerca da existencia ou non de
posgraos nas empresas, a composición do cadro de persoal da empresa por cate-
gorías profesionais e nivel de formación, a tipoloxía de posgraos preferida, os coñe-
cementos específicos do sector/actividade dos que carecen os titulados universi-
tarios, as competencias máis valoradas, etc.

� Bloque 2: Relación universidade-empresa

Neste apartado recolléronse aspectos relativos ao grao de coñecemento da oferta
da Universidade de Vigo por parte das empresas, a adecuación destes ás súas
necesidades e o nivel de utilidade que lles proporcionan.

� Bloque 3: Caracterización da empresa

Neste apartado, ademais dos datos identificativos, recolléronse aspectos como
facturación, número de empregados e sector e actividade nos que se engloba a
empresa1.

1 Os datos que se han recollido das empresas para a realización deste traballo se han tratado de forma totalmente
confidencial, sendo únicamente datos que permiten realizar a segmentación estadística: número de empregados,
facturación, sector, etc.

METODOLOXÍA

Todas as preguntas da enquisa, salvo as referidas a coñecementos específicos do sector e
posgraos preferidos polas empresas, foron pechadas, de maneira que facilítase a posterior
análise dos datos. O cuestionario definitivo realizado ás empresas engádese nos apartados de
anexos deste documento.

Figura 3. Estrutura da enquisa

2.3.1 Deseño da mostra

O primeiro paso para acometer o deseño da mostra foi identificar o universo de empresas a
analizar. Así, as empresas que se estudaron foron as situadas nas “áreas de influencia” da
Universidade de Vigo, xa que consideramos que é onde con maior probabilidade desenvolve-
rán o seu traballo moitos dos posgraduados desta universidade. Así, a análise centrouse nas
empresas situadas nas provincias de Pontevedra e Ourense.

No que se refire á tipoloxía de empresas, a base de datos de partida que se utilizou para esta
análise foi o directorio empresarial Ardán - 2002, o que implica que a análise abrangue soa-
mente aquelas empresas con obrigación de presentar anualmente as súas contas no rexistro
mercantil e que obtiveran unha facturación superior a 378.600 euros no ano 2000. En calquera
caso, consideramos que esta selección non resta validez aos resultados e pode considerarse
representativa, sobre todo tendo en conta que, a priori, parece razoable supor que serán as
empresas cunha certa estrutura as que máis demandarán este tipo de formación nos seus
empregados.

No que se refire á clasificación sectorial a considerar, cabe sinalar que se procuraba unha cla-
sificación pouco desagregada, xa que cantos menos sectores se considerasen, maior sería a
mostra de empresas en cada un deles. Finalmente, optouse pola clasificación de sectores SIC
con algunhas modificacións, resultando os seguintes:

� Agricultura, silvicultura, gandería e pesca: non inclúe transformación.

� Comercio: inclúe comerciantes por xunto e polo miúdo.

� Construción: inclúe o sector dos minerais non metálicos (lousa, granito).

16

� Fabricantes: inclúe as empresas transformadoras.

� Servizos a empresas: inclúe o sector TIC, consultoras e asesorías, enxeñerías,
publicidade, etc.

� Servizos persoais: inclúe ensinanza, sanidade, hostalería e ocio, etc.

� Transporte: tanto de viaxeiros como de mercancías, consignatarias, etc.

Así, e segundo a base de datos Ardán 2003, o universo de empresas considerado é o que se
presenta na seguinte táboa.

Táboa 1. Distribución do universo de empresas por provincias e sectores

Aínda que o obxectivo do estudo non é coñecer as necesidades das empresas por provincias,
senón globalmente, consideramos conveniente realizar unha mostraxe estratificada que nos
permitise presentar algúns resultados provinciais, de forma que os resultados tivesen igual
validez en cada unha das provincias. Isto levounos a realizar unha sobremostraxe de empre-
sas na provincia de Ourense. Así, para o universo de 4.972 empresas e para traballar cun nivel
de confianza do 95% e un nivel de erro máximo do 5,3%, definiuse unha mostra inicial de 331
empresas, 151 na provincia de Ourense e 180 en Pontevedra.

Táboa 2. Definición da mostra segundo o universo total de empresas

Posto que na enquisa non se preguntaba unicamente polas necesidades de posgrao das
empresas, senón que, ademais, se lles pedía que valorasen a oferta actual de posgraos, pare-
cía importante traballar con representatividade a escala de empresas que actualmente con-

METODOLOXÍA

tan con posgraduados, xa que son estas as que están en maior disposición de valorar estes
aspectos. Para definir a representatividade a este nivel, debiamos coñecer previamente cal
era o universo de empresas con posgrao nas provincias de Ourense e Pontevedra.

Así, e traballando coa mostra antes definida, e, por tanto, cun nivel de erro máximo do 5,3%
para o conxunto de empresas, levouse a cabo unha primera ondada de enquisas, das que
aproximadamente o 24% tiñan posgraduados. Extrapolando estes resultados á totalidade de
empresas de Ourense e Pontevedra, obtivemos o universo representado na seguinte táboa.

Táboa 3. Universo de empresas con posgrao por provincias

Segundo a estes novos datos, redefiniuse a mostra de forma que se puidese traballar co nivel
de erro máximo do 5,3% antes citado no ámbito de empresas con posgrao, e quedou como
segue.

Táboa 4. Mostra de empresas con posgrao

É dicir, enquisáronse empresas ata completar 275 delas con posgrao.

En canto á distribución sectorial en cada unha das provincias, procurouse que a repartición
da mostra por sectores fose semellante á existente na realidade empresarial da zona.

Así, na táboa seguinte preséntase o número de enquisas realizadas finalmente por provincias
e sectores de actividade.

Táboa 5. Distribución das enquisas por sectores e provincias

A modo de resumo, presentamos na seguinte táboa as distintas mostras obtidas cos seus
respectivos erros máximos.

Táboa 6. Erros máximos das mostras obtidas

2.3.2 Traballo de campo e proceso de datos

Unha vez definida a mostra e o cuestionario que se lles pasaría ás empresas da zona obxec-
to de estudo, comezouse a enquisa, realizando unha proba piloto cun grupo reducido de
empresas. Mediante este test-piloto depuráronse as preguntas da enquisa que podían xerar
dúbida á hora de realizarse.

A recollida de información das empresas levouse a cabo a través de enquisa telefónica. Para
isto formouse un equipo de enquisadores e seguiuse o seguinte procedemento:

� Selección ao chou de listas de empresas cubrindo os criterios de reparto por cade-
as descritos anteriormente, o mesmo que unha listaxe de empresas reserva.

� Chamada telefónica.

� Seguimento das rutas alternativas do cuestionario en función da existencia ou non
de posgraduados na empresa.

METODOLOXÍA

Como xa se comentou no apartado anterior, o proceso de enquisa dividiuse en dúas etapas:

1. Enquisouse 331 empresas das dúas provincias, ás que se lles pasou a enquisa
completa. Neste proceso identificáronse 77 empresas con posgraduados (cerca do
24% das empresas).

2. Completouse a enquisa a empresas con posgrao ata 275. Como para saber se as
empresas tiñan ou non posgraduados había que contactar con elas, aproveitouse o
contacto para preguntarlles ás que non tiñan empregados con este tipo de forma-
ción os motivos para non telos.

O proceso da enquisa resúmese na seguinte figura.

En canto a quen debería cubrir as enquisas, debemos sinalar que estas ían dirixidas prefe-
rentemente ao director de recursos humanos das empresas e, no seu defecto, ao xerente ou
director financeiro / administrativo. 

Os datos brutos obtidos a partir das enquisas necesitaban ser convertidos en información
mediante algunha transformación que resumise as principais características da mostra e que,
á súa vez, fose un indicador do comportamento das empresas da zona de estudo.
Normalmente tomamos a media como valor representativo da opinión dos empresarios. Por
outra banda, recolléronse numerosas opinións en formato texto, das que obtivemos informa-
ción moi valiosa para a redacción do informe e tratamos tamén de pasala a táboas de fre-
cuencias para vela máis graficamente.

Todos estes resultados foron representados de forma gráfica para facilitar o seu entende-
mento e mellorar a súa comprensión.

2.3.3 Validación de resultados

Como método de validación dos resultados obtidos, organizáronse catro paneis de traballo,
dous na provincia de Pontevedra e dous na de Ourense, con empresas e asociacións secto-
riais da zona obxecto de estudo nos que se presentou a información obtida a través das enqui-
sas, de forma que se facilitase e contrastase a interpretación dos distintos aspectos tratados
e se obtivese a valoración das empresas no que se refire a necesidades de posgrao. Ademais
de empresas, nos paneis estivo presente o director da Área de Posgrao da Universidade de
Vigo.

O obxectivo fundamental destes paneis era obter información e valoracións adicionais non
cuantitativas sobre a información xa dispoñible e tratar de identificar os desaxustes tras ana-
lizar as necesidades das empresas e os contidos dos cursos de posgrao ofertados actual-
mente por parte da Universidade de Vigo.

A estrutura seguida na realización dos paneis foi a seguinte:

� Presentación do estudo e os seus obxectivos: En primeiro lugar, presentouse o
estudo aos asistentes, así como os seus principais obxectivos e a axenda do panel.

� Presentación e validación dos resultados da enquisa a empresas: Foron expos-
tos os resultados da enquisa a empresas, que se ían comentando e validando cos
asistentes aos paneis. 

� Detección de necesidades concretas: Ao longo do panel e xa tamén grazas á
axuda do moderador, foron xurdindo necesidades concretas das empresas. Para
concretar estas necesidades, pasóuselles aos asistentes un cuestionario que se
inclúe nos anexos. 

� Elaboración de conclusións: En todos os paneis realizados elaborouse un docu-
mento coas principais conclusións e opinións recollidas dos empresarios asisten-
tes. Estes documentos serviron de apoio para elaborar este informe.

Figura 4. Estrutura dos paneis de traballo

METODOLOXÍA

2.4 OUTRAS FONTES DE INFORMACIÓN CONSULTADAS

Ademais da enquisa e os paneis de traballo, para identificar as necesidades das empresas,
para a análise da oferta da Universidade de Vigo e a comparativa con outras institucións e
programas de posgrao, recorreuse a numerosas fontes de información, das que podemos
salientar:

� Informe Infoempleo 2003

� Dices 2003-2004, Guía de máster y cursos de Postgrao

� Guía de Máster 2003-2004, Actualidad económica

Así mesmo consultáronse outras referencias e páxinas web, recollidas todas elas nos capítulos
de bibliografía.

2.5 DESCRICIÓN DAS EMPRESAS ANALIZADAS

Neste apartado caracterizaremos as empresas consultadas para a realización do estudo.

A distribución xeográfica das empresas preséntase na figura 5, onde se pode apreciar como
a maioría das empresas están na provincia de Pontevedra. Esta repartición de empresas coin-
cide practicamente coa distribución do tecido empresarial entre as dúas provincias.

Figura 5. Distribución das empresas enquisadas por provincias

Para medir o tamaño das empresas, utilizáronse dúas variables: número de empregados e fac-
turación.

22

OS POSGRAOS UNIVERSITARIOSv5.qxd  23/09/2004  9:32  PÆgina 22



A distribución obtida en canto a número de empregados amósase a continuación.

Figura 6. Distribución das empresas analizadas segundo o número de empregados

Sobre esta cuestión, cabe salientar o feito de que as empresas enquisadas son de tamaño
mediano, máis ben pequeno, xa que algo máis dun 80% delas ten menos de 50 empregados.
Isto coincide coa realidade do tecido empresarial da zona, formado basicamente por PEMES,
e corrobórase ao analizar a distribución das empresas por rangos de facturación, tal como se
observa na seguinte figura.

Figura 7. Distribución das empresas analizadas segundo a facturación

METODOLOXÍA

Pódese observar como máis da metade das empresas presenta unha facturación inferior aos
3.000.000 de euros.

En canto á repartición de empresas por tipo de actividade e sector, os resultados obtidos son
os seguintes.

Figura 8. Distribución das empresas analizadas por tipo de actividade

A repartición é moi semellante á realidade empresarial das provincias analizadas, sobresaín-
do como sectores máis importantes (en número de empresas) o comercio, os fabricantes e
as empresas de construción e minerais non metálicos.

Figura 9. Distribución das empresas analizadas por sector

Como antes comentamos, a enquisa ía dirixida preferentemente ao director de recursos
humanos das empresas e, en segundo lugar, ao xerente ou director financeiro / administrati-
vo, por entender que son estes cargos os que maiores coñecementos teñen acerca das nece-
sidades de formación na empresa. 

Podemos observar na figura 10 que isto non sempre foi posible; así, a maior parte das enqui-
sas foron cubertas polo responsable de administración da empresa, seguido do xerente. Esta
repartición é lóxica, xa que se corresponde coa tipoloxía de empresas consultadas, que como
xa vimos, son de reducida dimensión e, en consecuencia, cunha estrutura organizativa pouco
definida, que raras veces conta no seu organigrama cun director de recursos humanos como
tal, asumindo o responsable de administración as tarefas relacionadas coa selección e for-
mación do persoal. En calquera caso, debe sinalarse a elevada porcentaxe de xerentes que
colaboraron neste estudo, case un 25% das enquisas foron cubertas polo máximo responsa-
ble das empresas.

METODOLOXÍA

Figura 10. Distribución das enquisas en función da persoa que as cobre

3.1 PRESENTACIÓN DO CAPÍTULO

O concepto de formación de posgrao é moi difuso. A crecente demanda de formación de posgrao
por parte das empresas e o atractivo que para titulados e profesionais con experiencia ten o feito
de que este nivel de formación sexa asociado a maiores oportunidades de carreira profesional
favoreceron a creación de diferentes tipos de programas en todas as áreas de coñecemento,
impartidos tanto por universidades como por escolas de negocios, centros de formación priva-
dos, fundacións, institutos de estudos e outras organizacións, tanto públicas como privadas.

Por isto, antes de entrarmos a analizar as necesidades das empresas, neste capítulo trataremos
de definir o concepto de posgrao e a situación actual e perspectivas futuras deste tipo de for-
mación.

3.2 DEFINICIÓN DO CONCEPTO DE POSGRAO

En xeral, o posgrao pode definirse como o período de formación realizado tras obter unha titula-
ción universitaria. En España non existe unha regulación oficial da formación de posgrao non dou-
toral, a excepción dun convenio interuniversitario2, un texto de regulación moi amplo e flexible,
ao que se acollen a maioría das universidades e que fai referencia aos diferentes tipos de cursos
de posgrao impartidos polas universidades. 

Os programas que regula este convenio son:

� Máster ou magíster universitario

� Especialista universitario

� Diploma de posgrao

� Experto universitario

En calquera caso, este convenio non supón prexuízo ningún para outros cursos que se organicen
desde calquera departamento, facultade ou escola universitaria e que non estean recollidos nel.
Así, ao ter a formación de posgrao o carácter de "títulos propios" e ser unha  formación non ofi-
cial que depende directamente de cada universidade, é a propia universidade quen organiza e
desenvolve os distintos tipos de cursos, que poden denominarse de formas diferentes ás enriba
citadas.

A característica común a todos eles é que están orientados á aplicación profesional dos coñe-
cementos teóricos adquiridos nas distintas titulacións universitarias, de forma que, mediante un
enfoque eminentemente práctico, cubran as demandas sociais en determinadas áreas e espe-
cialicen ou actualicen aos titulados nun determinado campo profesional.

2 Convenio interuniversitario sobre estudos de posgrao, conducente a títulos propios das universidades.

OS POSGRAOS UNIVERSITARIOSv5.qxd  23/09/2004  9:32  PÆgina 28



Un requisito imprescindible para acceder á formación de posgrao é ter unha titulación universi-
taria, malia que, en casos excepcionais, pódense admitir persoas sen titulación pero cunha ampla
acreditación profesional no campo das actividades propias do curso.

Máster ou magíster universitario

� Para acceder a estes necesítase ter unha titulación de licenciado universitario, enxe-
ñeiro ou arquitecto, aínda que en determinados casos fanse excepcións con titulados
de primeiro ciclo.

� A duración é de, como mínimo, un ano, e o número mínimo de horas é de 500 (50 cré-
ditos). Son os programas de maior nivel e duración.

� Poden impartirse en horario completo (full-time) ou en horario parcial (part-time).

� Contan con compoñentes teóricos e prácticos pero, sobre todo, buscan potenciar no
estudante as competencias demandadas polo mercado laboral.

Especialista universitario

� O seu obxectivo fundamental é a ampliación de coñecementos teóricos e prácticos
nunha materia.

� Cada universidade determina os requisitos de acceso aos diferentes títulos, se ben o
normal é que estean dirixidos a licenciados e enxeñeiros.

� A duración mínima é de 200 horas (20 créditos).

Diploma de posgrao

� A titulación mínima de acceso que se esixe, como regra xeral, é unha diplomatura ou
enxeñería técnica, aínda que cada universidade pode determinar uns requisitos espe-
cíficos.

� A duración debe ser superior a 200 horas (20 créditos).

Experto universitario

� Vai dirixido fundamentalmente a profesionais.

� O seu contido afonda de forma práctica en aspectos concretos dunha determinada
materia ou campo de traballo.

� A duración non pode ser inferior a 200 horas (20 créditos).

Outros

� Cursos de formación complementaria, de extensión universitaria, seminarios de forma-
ción continua, etc.

� Todos teñen unhas formulacións diferentes e unha duración menor que os explicados
anteriormente, se ben, nalgunhas institucións, aparecen ao lado da formación de posgrao.

3.3 PANORÁMICA XERAL DA FORMACIÓN DE POSGRAO EN ESPAÑA

Nos últimos anos, os estudos de posgrao experimentaron un notable aumento en España.
Segundo os datos do informe Infoempleo 2003, a oferta de programas de posgrao presentou un
aumento continuo nos últimos anos. Así, o número deste tipo de cursos ofertados en España
incrementouse desde 1999 nun 64%.

Táboa 1. Evolución da oferta de posgrao en España

Fonte: Informe Infoempleo 2003

Para comprender este espectacular crecemento, debemos ter en conta a forte demanda que hai
sobre este tipo de formación.

Segundo o mesmo informe, a formación de posgrao valórase de forma explícita nun 3,7% das
ofertas de empleo, valoración moi influída pola categoría profesional asociada ao posto ofrecido.
Así, mentres que en tan só un 1,2% da oferta dirixida a empregados é valorada esta formación,
no caso dos mandos e técnicos sitúase en torno ao 5% e ascende a case o 115 se falamos de
postos directivos. Isto explica o forte atractivo para moitos novos titulados ou profesionais con
experiencia, pois a formación de posgrao asóciase a maiores oportunidades de carreira profe-
sional. 

Pero o gran desenvolvemento da formación de posgrao explícase tamén polo lado da oferta. Ata
o momento, e como xa comentamos, os cursos de posgrao en España carecen de calquera tipo
de regulación oficial, ao tempo que operaron segundo as leis do mercado. Ao non existir uns
requisitos mínimos comúns de tipo académico que deban cumprir todos os ofertantes (por exem-
plo, sobre duración e contido dos estudos, perfís do profesorado, etc.), chegouse a unha situa-
ción na que dous títulos Máster que teñan a mesma denominación poden encubrir experiencias
formativas diversas e de calidade desigual, o que levou a que o elemento verdadeiramente dife-
renciador sexa a reputación e credibilidade da institución que imparte o curso.

O anterior, unido ao crecemento da demanda antes comentado, configurou un sector no que as
barreiras de entrada foron baixas para todos aqueles ofertantes de formación que fosen "cribles".
Así, fronte aos ofertantes tradicionais (universidades e escolas de negocios), nos últimos anos
incorporáronse con forza colexios profesionais, grandes empresas de consultoría, etc.

Entre todos estes ofertantes, as universidades públicas tiveron unha  grande importancia no cre-
cemento das ofertas de programas de posgrao. O aumento de autonomía que lles conferiu a Lei
de reforma universitaria (LRU) de 1983 ás universidades públicas, na que se contemplaba a capa-
cidade das universidades para crearen títulos propios, é a base que permitiu ofrecer gran canti-
dade de programas de posgrao de todo tipo. Isto, unido á creación de novas universidades públi-
cas en diferentes comunidades autónomas, explica o espectacular crecemento do número de
programas de posgrao e da súa extensión por todo o país.

A diferenza do que acontece coa formación universitaria regulada, na que as universidades públi-
cas teñen unha posición de clara hexemonía, con cerca do 90% da matrícula estudiantil, no ámbi-
to dos posgraos os centros e as universidades privadas (e de maneira crecente o resto de ofer-
tantes antes citados) desempeñan na actualidade un papel de primeira orde.

3.4 PERSPECTIVAS DE FUTURO DA FORMACIÓN DE POSGRAO

Actualmente estanse producindo unha serie de cambios que orixinarán unha profunda modifica-
ción na formación de posgraos en España tal e como hoxe é coñecida3:

� Cambios na demanda social da formación de posgrao, debidos a que a formación con-
tinua ao longo da vida profesional ten cada vez maior importancia.

� Incorporación de novas tecnoloxías aos procesos de aprendizaxe.

� Creación do Espazo Europeo de Educación Superior (EEES).

Figura 11. Perspectivas da formación de posgrao

3 Mendoza, X., La formación de postgrado en España: Situación y desafíos.

Cambios na demanda social da formación de posgrao

En función dos perfís das persoas ás que se dirixen, os programas de posgrao pódense segmen-
tar en:

� Programas para titulados universitarios sen experiencia (pre-experience).

� Programas para profesionais con experiencia laboral (pos-experience).

Esta segmentación é moi relevante, xa que o formato, os contidos e os enfoques de aprendizaxe
varían significativamente dun tipo ou noutro de programa.

Gran parte dos posgraos que se ofrecen en España van dirixidos ao primeiro grupo, o de titula-
dos con pouca ou nula experiencia laboral. Neste sentido, debe sinalarse que se está producin-
do un cambio na percepción social sobre este tipo de cursos, que, aínda que son valorados polas
empresas, xa non se consideran unha garantía para conseguir un posto de traballo. Ademais, a
caída que se está producindo desde hai uns anos no número de titulados das nosas universida-
des provoca un dobre efecto: por unha banda, reduce o número de potenciais demandantes de
programas deste tipo e, por outra, ao graduarse menos estudantes, tamén lles resulta máis sin-
xelo atopar traballo, polo que os incentivos para cursar un programa de posgrao pre-experience
son menores. Debido a todo isto, é previsible que a demanda de posgrao deste tipo amose a
medio prazo un crecemento menor que o experimentado nos últimos anos.

Pola contra, a tendencia crecente, tanto en Estados Unidos como en Europa, é a dun crecemen-
to sostido nos programas de posgrao de tipo pos-experience, especialmente os que se ofrecen
a tempo parcial ou en formatos compatibles coa actividade profesional. Esta tendencia amósase
tamén en España. Así, o informe Infoempleo 2003 conclúe: "de maneira progresiva, a formación
de posgrao é vista como garante de empregabilidade, estando orientada preferentemente cara a
perfís con experiencia. Polo contrario as visión do posgrao como elemento de inserción para titu-
lados perde importancia".

O feito de que a formación se estea convertendo nunha actividade necesaria durante a carreira
profesional, está impulsando a demanda de programas de posgrao que se dirixen a participantes
de maior idade e experiencia. Neste sentido, a tradicional distinción entre a formación de pos-
grao e a formación continua estase a difuminar coa aparición de programas híbridos como os
Executive MBA.

Incorporación das novas tecnoloxías nos procesos de aprendizaxe

Segundo o informe Infoempleo 2003, nos últimos anos estase a producir un desenvolvemento
importante das novas canles ou modalidades de impartición, destacando especialmente Internet
e outros soportes dixitais, como os CD interactivos. Así, o peso dos programas presenciais sobre
o total da oferta baixou do 100% en 1997 a algo menos do 73% no ano 2002.

A creación do Espazo Europeo de Educación Superior (EEES)

O Espazo Europeo de Educación Superior vai transformar de maneira significativa a configuración
actual do sector da formación de posgrao en España. No futuro tratarase de harmonizar a estru-
tura universitaria existente en España co resto de países pertencentes ao Espazo Europeo de
Educación Superior. Este espazo consolidouse a consecuencia da Declaración de Bolonia de
1999, pola que os Quince propoñen establecer un sistema de titulacións universitarias homoxé-
neo que favoreza as posteriores oportunidades de traballo e aumente a competitividade interna-
cional do sistema educativo europeo. O obxectivo é que a nova estrutura universitaria estea
implantada na súa totalidade no ano 2010.

Con este obxectivo, o Ministerio de Educación elaborou catro proxectos de Real decreto de
desenvolvemento da Lei orgánica de universidades que están sendo analizados no Consello de
Coordinación Universitaria:

� Proxecto de RD polo que se establece a estrutura das ensinanzas universitarias e se
regulan os estudos oficiais de grao.

� Proxecto de RD polo que se regulan os estudos universitarios oficiais de posgrao e a
obtención e expedición dos títulos oficiais de Máster e Doutor.

� Proxecto de RD sobre homologación de plans de estudo e títulos de carácter oficial e
validez en todo o territorio nacional.

� Proxecto de RD polo que se regulan as condicións de homologación e convalidación
de títulos estranxeiros de educación superior. 

O primeiro, que regula a obtención do nivel de grao (arquitecto, licenciado e enxeñeiro), presen-
ta como gran novidade o establecemento da duración dos estudos en catro anos como regra
xeral (tres, nalgúns casos). Ademais, auméntase ata un 70% o número de créditos requiridos.
Estes títulos substituirán aos actuais de primeiro e segundo ciclo e o seu obxectivo é axeitalos á
demanda social do actual mercado de traballo.

O proxecto de Real decreto sobre regulación de posgrao introduce o título de Máster no ámbito
das titulacións oficiais con validez en todo o territorio nacional. Así, as universidades españolas
poderán elaborar programas de posgrao encamiñados a obter os títulos de Máster. Esta titulación
diríxese a dotar o alumno dunha formación avanzada e especializada nun ámbito concreto. Para
a obtención do Máster será necesario estar en posesión do título de grao ou equivalente. Os
estudos terán, como mínimo, 60 créditos, e 120 como máximo, comprendendo unha parte de for-
mación académica avanzada e outra de iniciación á investigación ou especialización profesional.
Os estudos de posgrao, tanto de Máster como de doutorado, tamén regulado por este proxecto,
someteranse ao réxime de prezos públicos que establezan as comunidades autónomas no ámbi-
to das súas competencias. En canto ao título de doutorado, podemos salientar que se simplifican

os trámites para a admisión e defensa de teses de doutoramento, favorecendo ademais a mobi-
lidade entre departamentos e universidades.

O proxecto sobre aprobación de plans de estudo axiliza os trámites para a aprobación das pro-
postas de plans de estudo, as cales, unha vez emitido un informe favorable polas comunidades
autónomas que correspondan, deberán ser aprobadas polo Consello de Coordinación
Universitaria nun prazo máximo de 6 meses.

En canto ao último proxecto (homologación de títulos estranxeiros), establece un novo procede-
mento para os títulos universitarios a fin de axilizar o proceso. Este proxecto adopta un novo con-
cepto do termo "homologación", entendendoo non como equiparación absoluta dos títulos, senón
como "equivalencia" entre a formación recibida no estranxeiro sobre unha disciplina concreta e a
recibida en España.

4.1 PRESENTACIÓN DO CAPÍTULO

Neste capítulo analizaremos a demanda de posgraos por parte das empresas. Para isto contamos
con dúas fontes de información básicas, a enquisa levada a cabo entre 1.144 empresas das pro-
vincias de Ourense e Pontevedra e as conclusións obtidas dos catro paneis de traballo con
empresarios e asociacións empresariais.

Comezaremos por analizar a taxa de penetración dos posgraos nas empresas, facendo especial
fincapé no estudo por categorías profesionais e por áreas da empresa. Veremos tamén quen é o
cliente dos programas de posgrao, as empresas ou os titulados, para a continuación pasar a ana-
lizar as necesidades específicas de coñecementos das empresas. Tamén se fará referencia ás
preferencias das empresas acerca dos cursos de posgrao, horarios, composición do profesora-
do, tipos de programas, etc.

Finalmente, veremos en que medida as empresas consultadas coñecen a oferta da Universidade
de Vigo e o grao de adecuación desta oferta ás súas necesidades.

Ao longo do capítulo fóronse introducindo, cando existen diferenzas significativas, resultados
segmentados por sectores, salientándoas nuns cadros que chamamos "Referencias sectoriais".
Tamén se utilizaron estes tipos de cadros para facer referencia ás valoracións das empresas obti-
das nos "Paneis de traballo".

4.2 DEMANDA DE POSGRAOS NAS EMPRESAS

Para a análise da demanda de posgraos por parte das empresas, empezouse identificando a
porcentaxe de empresas que actualmente contan nos seus cadros de persoal con algún pos-
graduado. Como pode observarse na figura 12, tan só un 24% das empresas enquisadas teñen
posgraos. 

Figura 12. Porcentaxe de empresas con posgrao

OS POSGRAOS UNIVERSITARIOSv5.qxd  23/09/2004  9:32  PÆgina 36



Neste senso, existen certas diferenzas segundo a provincia e o sector de actividade que anali-
cemos. Así, a porcentaxe de empresas con posgraduados na provincia de Pontevedra é algo
superior ao da provincia de Ourense, case un 26% fronte a preto do 21%.

En canto aos distintos sectores analizados, na seguinte figura represéntanse as desviacións fron-
te á media de cada un deles.

Figura 13. Existencia de posgraduados nas empresas por sectores

REFERENCIAS SECTORIAIS:

Como se pode observar, os sectores que teñen unha porcentaxe de
empresas con posgraduados superior á media son, por esta orde, ser-
vizos a empresas, servizos persoais, fabricantes e construción e mine-
ría. Isto é lóxico se temos en conta que estamos falando no caso dos
servizos, tanto a empresas como persoais, de empresas dedicadas a
actividades como as novas tecnoloxías da información e a comunica-
ción, asesorías / consultoras de empresas, empresas de servizos sani-
tarios, ensinanza, turismo e ocio, topografía, urbanismo, etc., e, por
tanto, con necesidades de formación moi específica.

Estes datos coinciden cos datos a escala nacional do informe
Infoempleo 2003, segundo os cales os sectores que máis valoran os
estudos de posgrao son servizos, seguidos pola ensinanza e, a maior
distancia, a consultoría.

Se analizamos a taxa de penetración dos posgraos nos empregados, observamos como, de todos
os empregados existentes nas empresas analizadas, unicamente o 3% ten estudos de posgrao.
Esta porcentaxe é algo maior na provincia de Pontevedra, case un 4%, fronte á de Ourense, que
non chega ao 2%. 

Figura 14. Porcentaxe de empregados con posgrao

De novo atopamos diferenzas analizando a penetración dos posgraos entre os empregados dos
distintos sectores estudados. 

Figura 15. Penetración dos posgraos nos empregados por sectores

REFERENCIAS SECTORIAIS:

As empresas de servizos ocupan de novo os primeiros postos no que se
refire á porcentaxe de empregados con posgrao. Resulta sinxelo expli-
car a baixada na escala das empresas fabricantes, xa que son as que
ocupan o maior número de empregados, na súa maioría operarios e, por
tanto, menos susceptibles de teren formación de posgrao.

Como antes sinalamos, un 76% das empresas enquisadas manifestou non ter empregados con
formación de posgrao. Neste sentido, preguntóuselles a estas empresas a que era debido. Os
resultados preséntanse na seguinte figura.

Figura 16. Motivos para non ter posgraos na empresa

Como se observa na gráfica, a gran maioría das empresas que non posúen posgraduados nos
seus cadros de persoal, un 82%, consideran que a formación dos seus empregados é suficiente
e, polo tanto, non cren necesaria a formación de posgrao. Debe terse en conta que ás empresas
preguntóuselles expresamente por posgraos de longa duración (másters e cursos de especiali-
zación), de maneira que esta resposta non implica necesariamente que as empresas consideren
que os seus empregados non necesiten ningún tipo de formación adicional. 

O seguinte motivo para non ter posgraos, a gran distancia do anterior, é que as empresas consi-
deran que non hai posgraos relacionados coa actividade da súa empresa.

Case un 6% das empresas consultadas indican outros motivos para non ter posgraos, entre os
que destacan a falla de tempo e de recursos, e, en moitos casos, que son pequenas empresas
familiares.

PANEIS DE TRABALLO:

Nos paneis de traballo levados a cabo con empresas de diferentes sec-
tores representativos das provincias de Ourense e Pontevedra, púxose
de manifesto a necesidade de formación especializada nos emprega-
dos, se ben os empresarios consideran que os másters e cursos de
especialización, en moitos casos, "quedan grandes", e consideran que
as súas necesidades formativas poderían cubrirse a través de cursos de
menor duración. Ademais, as empresas manifestan certos receos á
hora de contratar posgraduados por considerar que son máis caros que
os titulados universitarios e porque cren que cunha formación deste
nivel é máis fácil que se vaian da empresa na procura de mellores
empregos.

REFERENCIAS SECTORIAIS:

Por sectores, o de servizos empresariais é o que considera máis nece-
saria a formación de posgrao; un 30% das empresas deste sector con-
sidera que a formación dos seus empregados non é suficiente e que por
tanto, a formación de posgrao si é necesaria. O feito de que non haxa
posgraos relacionados coa actividade da empresa ten un maior peso
nos servizos empresariais e transporte.

4.2.1 Nivel de formación nas empresas

Na figura 17 preséntase a distribución do cadro de persoal das empresas enquisadas por niveis
formativos. Como se pode observar, algo máis dun 10% dos empregados das empresas teñen
titulación universitaria, entre diplomados e licenciados, e, como xa sinalamos anteriormente, un
3% posúen estudos de posgrao. 

Como é de esperar, os maiores niveis formativos aparecen nos postos de xerencia e nos directi-
vos e encargados de área. Así, na figura 18 pódese observar como algo máis do 67% dos direc-
tivos e encargados de área das empresas consultadas son titulados universitarios, sobre todo
diplomados. Esta porcentaxe diminúe ao 47% no caso dos xerentes. Esta diferenza pode expli-
carse co feito de que en moitas das empresas consultadas, familiares e de reducida dimensión,
o xerente é o propietario da empresa, en moitos casos sen titulación superior, pero que, para a
xestión da súa empresa, se rodea de mandos intermedios e directivos máis preparados. Neste
sentido, e segundo un novo estudo elaborado pola consultora e editorial Emprego&Globalemedia,
case o 73% da clase empresarial galega carece dunha titulación superior, polo que, en moitos
casos, este tipo de formación é unha cualidade menos valorada que outras como a formación
técnica ou a experiencia laboral. 

Figura 17. Distribución do cadro de persoal das empresas por niveis formativos

Figura 18. Distribución do cadro de persoal das empresas por niveis formativos e catego-
ría profesional

4.2.2 Demanda de posgraduados por categoría profesional 

Como pon de manifesto o informe Infoempleo 2003, a valoración dos posgraos por parte das
empresas é máis alta nas categorías profesionais de maior responsabilidade. Segundo os datos
facilitados por este informe, a formación de posgrao é requirida de forma explícita nun 3,7% das
ofertas de emprego, se ben no caso dos empregados só se require no 1,2% da oferta, elevándo-
se esta porcentaxe ao 10,7% no caso dos postos de dirección.

Na seguinte figura represéntase a distribución por categorías profesionais dos posgraos.
Comprobamos que, este tipo de formación só a posúen o 1,3% dos empregados en xeral e algo
máis do 18% dos xerentes e directivos, unha porcentaxe semellante á obtida noutros estudos
levados a cabo no ámbito nacional.

Figura 19. Taxa de penetración dos posgraos por categorías profesionais

4.2.3 Demanda de posgraos por áreas da empresa

A demanda de cursos de posgrao por parte das empresas presenta grandes diferenzas entre as
distintas áreas funcionais, destacando, como se pode observar na figura 20, as áreas de admi-
nistración e de produción. 

Figura 20. Posgraos por áreas da empresa

Así, dos posgraos que están traballando nas empresas enquisadas, case o 65% pertencen ás
áreas de administración e produción. A área que menos posgraduados ocupa é a de recursos
humanos, se ben é certo que, dado o reducido tamaño das empresas enquisadas e a falla dunha
estrutura organizativa definida, esta é unha área coa que a maioría das empresas non conta, ocu-
pándose das súas tarefas propias outras áreas como a de administración e, incluso, a propia
xerencia. Isto púxose de manifesto durante o traballo de campo, posto que, como xa se comen-
tou, a enquisa ía dirixida en primeiro lugar ao departamento de recursos humanos, e as empre-
sas que carecían desa área derivaron a cobertura da enquisa ás áreas de administración ou
xerencia.

Neste sentido existen diferenzas significativas respecto aos datos do ámbito nacional, nos que
figuran como áreas nas que máis se valora a formación de posgrao, e por esta orde, asesoría xurí-
dica, recursos humanos, dirección xeral, marketing e produción. Como xa comentamos, estas
son na súa maioría áreas funcionais que non están presentes na maior parte das empresas das
provincias de Pontevedra e Ourense, e as tarefas correspondentes a elas realízanas, basicamen-
te, a dirección xeral ou o departamento de administración.

4.3 PREFERENCIAS DAS EMPRESAS SOBRE OS DISTINTOS TIPOS DE POSGRAOS

4.3.1 Tipos de posgraos preferidos polas empresas

Para afinar máis nas necesidades das empresas acerca da formación de posgrao, dividimos este
tipo de formación en tres categorías:

� Posgraos xeneralistas: caracterízanse por ofrecer unha visión integrada e de con-
xunto sobre o mundo empresarial, e pretenden, basicamente, desenvolver capacida-
des para enfrontarse con éxito a tarefas de xestión e de toma de decisións. O proto-
tipo destes cursos constitúeno o Máster en Administración e Dirección de Empresas
(MBA), para novos licenciados, ou o Executive MBA, dirixido a persoas en activo.

� Posgraos funcionais: destinados a cubrir as necesidades concretas dunha área fun-
cional da empresa determinada (recursos humanos, comercial e marketing, tributa-
ción e fiscalidade, etc.)

� Posgraos sectoriais: ofrecen unha visión de conxunto sobre as empresas dun sector
ou actividade determinados (turismo, téxtil, automoción, etc.).

Como se observa na figura 21, o 43% das empresas enquisadas prefiren os posgraos sectoriais,
seguidos dos xeneralistas, con case un 34%, e, por último polos funcionais. O feito de que os pos-
graos funcionais, tradicionalmente os máis demandados polas empresas no ámbito nacional, pre-
senten nas empresas enquisadas o menor nivel de penetración deriva, de novo, da falla de depar-
tamentos ou áreas funcionais definidas nas empresas, o que fai que, á hora de contratar, se pre-

firan posgraduados cunha visión de conxunto da empresa, polivalentes e, preferiblemente, con
coñecementos específicos do sector no que a empresa opera.

Figura 21. Tipoloxía de posgraos preferidos polas empresas

Se efectuamos a mesma análise por sectores empresariais obtemos os resultados representa-
dos na figura 22.

Figura 22. Tipos de posgraos preferidos por sectores
44

REFERENCIAS SECTORIAIS:

O comercio é o único sector que amosa unha preferencia clara polos
posgraos de tipo xeneralista (un 58% dos posgraos do sector son deste
tipo). Tamén son os preferidos polo sector dos fabricantes, pero a moi
pouca distancia dos sectoriais (38 e 36% respectivamente).

Os sectores que se decantan claramente polos posgraos sectoriais son,
por esta orde, o de servizos persoais, o de transporte e o de servizos a
empresas.

O sector no que os posgraos están máis repartidos por tipos é o da
construción.

4.3.2 Tipoloxía de posgraos por área da empresa

As preferencias antes comentadas acerca das tres categorías de posgraos varían segundo as
áreas funcionais nas que estes se ocupen.

Figura 23. Tipoloxía de posgraos preferidos por áreas da empresa

Na figura 23 vemos que os posgraos xeneralistas son os preferidos polas empresas para postos
de dirección xeral ou de administración, os funcionais para a área de recursos humanos e os sec-
toriais para as áreas de comercial e produción. Estes resultados son semellentes aos recollidos
no informe Infoempleo 2003 no ámbito nacional.

Se analizamos como están distribuidos os posgraos dos distintos tipos por áreas funcionais,
podemos observar na figura 24 o seguinte:

� Os posgraos xeneralistas concéntranse, sobre todo, nas áreas de administración e
dirección xeral (un 81%).

� Os posgraos sectoriais están concentrados nas áreas de produción e comercial (76%),
aínda que algo máis repartidos que os anteriores.

� Os posgraos funcionais repártense entre as distintas áreas da empresa.

Figura 24. Distribución por áreas dos distintos tipos de posgrao

4.4 O CLIENTE DOS POSGRAOS

A formación de posgrao desempeña papeis diferentes en función do momento da carreira profe-
sional da persoa que o realiza, co que podemos considerar que os cursos de posgrao van dirixi-
dos a dous segmentos de mercado diferenciados.

Figura 25. O cliente da formación de posgrao

� Na fase inicial, a formación de posgrao actúa principalmente como un facilitador da
inserción no mercado de traballo. A adquisición de coñecementos nun determinado
ámbito de especialización e o desenvolvemento de competencias profesionais espe-
cíficas aumentan o atractivo para os potenciais empregadores, especialmente no
caso de titulados con escasa ou nula experiencia. Neste caso, diriamos que o "clien-
te" do posgrao é o titulado universitario.

� No caso de profesionais con experiencia, a formación de posgrao actúa como garan-
te de empregabilidade, e de maneira crecente como un mecanismo de vencellamen-
to e fidelización á empresa dos seus mellores empregados e directivos. Neste estado,
a formación oriéntase ao desenvolvemento de competencias directivas e/ou a adqui-
sición de coñecementos altamente especializados. No caso de que o profesional con
experiencia faga o curso de posgrao por iniciativa propia, de novo o "cliente" do pos-
grao sería o titulado, mentres que no caso de que sexa a empresa na que este profe-
sional traballa a que inste o profesional a realizar un curso de posgrao, xa sexa para
fidelizalo ou para axustar o seu perfil ás necesidades do posto que desenvolve, dire-
mos que o "cliente" do posgrao son as empresas.

Como se pode observar na figura 26, o 68% dos posgraos que actualmente traballan nas empre-
sas enquisadas cursaron os seus estudos de posgrao antes de incorporarse á empresa. 

Figura 26. Momento en que os empregados fixeron os cursos de posgrao

PANEIS DE TRABALLO:

Segundo as empresas asistentes aos paneis, este pode ser un dos prin-
cipais motivos do baixo grao de adecuación da formación coas necesi-
dades reais das empresas. Se o cliente principal dos posgraos é o titu-
lado universitario sen experiencia laboral, é fácil supoñer que, á hora de
elixir o curso a realizar, pense máis nos seus gustos ou preferencias
laborais para o futuro que nas posibles necesidades dunha empresa na
que podería traballar. 

Porén, no caso dos posgraos realizados cando o empregado xa está na
empresa, entre os criterios de elección normalmente destaca o encaixe
do curso coas funcións e necesidades específicas do posto que desem-
peña.

Figura 27. Clientes dos cursos de posgrao por sectores

REFERENCIAS SECTORIAIS:

Se realizamos a análise por sectores podemos observar na figura 27
que, a gran distancia do resto, entre o segmento de mercado de empre-
sas érguense as de servizos empresariais. Case a metade dos posgra-
duados que traballan neste sector fixeron os seus cursos de posgrao
unha vez incorporados nas empresas. No último posto atópase o sector
da agricultura, silvicultura, gandería e pesca, no que esta porcentaxe se
reduce ao 14%. 

Como xa sinalamos, das empresas que empregan posgraduados, o 68% contratáronos xa con
esta formación. Nese caso en que se contrataron posgraduados, ¿era este nivel formativo un
requisito para o posto?

Na figura seguinte observamos que case no 91% dos casos esta formación non se requería
expresamente á hora de seleccionar o empregado. 

Figura 28. Requisito para o posto

Se estes datos os analizamos para o total das empresas enquisadas e non só para as que, tendo
posgraos, o contrataron xa con esa titulación, a porcentaxe de empresas que requiren de forma
explícita un posgraduado redúcese ao 1,4%, case a terceira parte das que, segundo o informe
Infoempleo 2003, o farían no ámbito nacional (3,7%). 

Figura 29. Relación do posgrao co posto que se vai desempeñar

Como se pode observar na figura anterior, aínda non sendo os posgraos un requisito para ser con-
tratado, na maioría dos casos este estaba relacionado co posto que se ía desenvolver na empre-
sa.

PANEIS DE TRABALLO:

Segundo se puxo de manifesto nos paneis de traballo, se ben os pos-
graos non son considerados na maior parte dos casos como un requisi-
to para ocupar un posto na empresa, isto non implica que os coñece-
mentos adquiridos con estes posgraos non sexan valorados pola empre-
sa. Así, en gran parte das contratacións a persoas que xa posuían un
posgrao antes da súa incorporación, este foi valorado e foron contrata-
das para realizar funcións afíns aos seus estudos. 

Se analizamos aquelas empresas nas que os posgraduados dos seus cadros de persoal realiza-
ron este tipo de formación unha vez na empresa, podemos observar na figura 30 que no 75% dos
casos a iniciativa de facer estes cursos xurdiu dos propios empregados. Só no 24% das ocasións
foi a empresa quen instou ao empregado a ampliar a súa formación. 

Figura 30. Iniciativa de facer un posgrao unha vez na empresa

Se trasladamos estes datos á totalidade das empresas enquisadas, observamos que só o 2,5%
das empresas tiveron a iniciativa de que algún dos seus empregados fixeran un curso de pos-
grao. Poderiamos dicir, por tanto, que só no 2,5% dos casos o cliente dos posgraos é a empresa,
xa que no resto dos casos os posgraos foron feitos antes de incorporarse ás empresas ou unha
vez incorporados a elas pero por iniciativa do traballador, co que o cliente sería, en ambos os
casos, o traballador.

O anterior corrobórase cando se lles pregunta ás empresas sobre o financiamento dos cursos de
posgrao realizados polos seus traballadores unha vez na empresa, xa que principalmente son os
propios alumnos dos cursos os que se fan cargo do seu financiamento.

Figura 31. Financiamento dos posgraos realizados unha vez na empresa

Como se pode observar na figura anterior, na metade dos casos é o propio traballador o que finan-
cia o posgrao, mentres que en algo máis do 25% dos casos os cursos de posgrao foron finan-
ciados integramente pola empresa.

PANEIS DE TRABALLO:

As empresas manifestan ser remisas a financiar os cursos de posgrao
por varios motivos. Ademais de consideralos caros, entenden que dotan
o empregado de máis formación da que realmente necesita para desem-
peñar as tarefas asociadas ao seu posto de traballo, e temen que, unha
vez formado o empregado, abandone a empresa e sexa outra a que se
beneficie deste investimento. Pola contra, poucas empresas ven na for-
mación un medio de fidelización dos seus empregados.

4.5 NECESIDADES DE COÑECEMENTOS POR PARTE DAS EMPRESAS

Como xa se indicou no capítulo de introdución, o presente estudo ten a súa orixe nas necesida-
des non cubertas de formación das empresas, postas de manifesto no estudo Formación univer-
sitaria e demanda empresarial, levado a cabo hai dous anos. Neste estudo detectouse unha serie
de desaxustes entre a formación que as empresas demandan e os perfís dos titulados da
Universidade de Vigo, desaxustes que as empresas consideraban que poderían ser paliados a tra-
vés da formación de posgrao. 

Como xa se comentou no apartado relativo ao modelo conceptual, das competencias valoradas
polas empresas nos seus empregados, hai unha parte que se poden considerar "natas" e outra
parte que son "adquiridas" a través da formación. Neste apartado trataremos de analizar que

competencias "adquiribles" consideran as empresas que deberían ser potenciadas a través da
formación de posgrao.

As competencias que consideraremos serán, polo tanto, idiomas, informática, formación prácti-
ca, formación técnica especializada e outras habilidades xerais.

Na seguinte figura preséntanse os datos referidos aos idiomas. Como se pode observar, as
empresas danlles aos idiomas unha puntuación (de 1 a 5) relativamente baixa como posibles
contidos dos cursos de posgrao. Así, se ben as empresas consideran importantes os coñece-
mentos en idiomas, non consideran que sexa unha formación que deba incluírse na formación de
posgrao; ningún dos idiomas sometidos á valoración acadan a valoración media.

Figura 32. Importancia dos idiomas como contidos dos cursos de posgrao

Ademais dos tres idiomas anteriores, case o 6% das empresas enquisadas sinalou como impor-
tantes outros como o portugués, o galego e o italiano.

REFERENCIAS SECTORIAIS:

Por sectores, os que menos valoran os idiomas como contidos dos cur-
sos de posgrao son comercio e construción, e os que máis, servizos
persoais e transporte.

Como se pode observar na figura 33, a importancia que as empresas dan aos coñecementos de
informática é maior que á de idiomas.

Os coñecementos de informática máis valorados son os relativos a ofimática e a Internet e correo
electrónico, seguidos a pouca distancia polos que se refiren a bases de datos. Outras aplicacións
máis específicas, como as de deseño, son menos valoradas.

Figura 33. Importancia dos coñecementos de informática como contidos dos cursos de
posgrao

Ademais destes coñecementos de informática, un 3% das empresas enquisadas valoran como
importantes os programas de contabilidade e xestión e outros programas específicos da
empresa.

No estudo Formación universitaria e demanda empresarial púxose de manifesto que as empre-
sas valoran, máis que os coñecementos, as habilidades (destrezas e actitudes). Por este motivo
preguntamos ás empresas acerca de que competencias en xeral consideran que deben poten-
ciarse nos cursos de posgrao.

Figura 34. Competencias que deberían potenciarse nos cursos de posgrao

Como se pode observar na figura 34, as empresas consideran que os cursos de posgrao deberí-
an estar dirixidos, principalmente, a dotar os titulados de formación práctica e formación técni-
ca especializada, dotándoos, ademais, de habilidades de relación e directivas. Unha importancia
moito menor danlla á formación teórica. 

REFERENCIAS SECTORIAIS:

Os sectores que máis importancia lle conceden á formación práctica
son servizos a empresas e servizos persoais, fronte á agricultura, silvi-
cultura, gandería e pesca, que é o sector que menos a valora.

En canto á formación técnica especializada, de novo os sectores que lle
conceden máis importancia son servizos a empresas e persoais e o sec-
tor transporte.

Dado que unha das principais vantaxes dos cursos de posgrao é o seu elevado nivel de flexibili-
dade no que se refire ao deseño dos seus contidos, e co obxectivo de coñecer polo miúdo as
necesidades concretas das empresas para así poder axustar os programas á demanda, pregun-
tóuselles ás empresas acerca dos coñecementos específicos do seu sector ou actividade dos
que consideran que carecen os titulados universitarios.

Cabe salientar o elevado nivel de descoñecemento por parte das empresas das súas propias
necesidades, o que dificulta a identificación de coñecementos concretos do sector. Así, case un
31% das empresas non son capaces de identificar necesidades de coñecementos concretos do
seu sector de actividade dos que carezan os titulados.

Das empresas que contestaron á pregunta, e tal como se observa na seguinte figura, máis da
metade afirma que a principal carencia dos titulados é a experiencia, seguida, a gran distancia
pola formación técnica ou específica. Cómpre destacar que algo máis do 7% das empresas con-
sidera que os titulados universitarios non teñen ningunha carencia de formación específica sobre
o seu sector de actividade.

Figura 35. Coñecementos específicos do sector dos que carecen os titulados universitarios

Dado o escaso nivel de concreción das respostas das empresas, consideramos oportuno realizar
esta análise por sectores. 

REFERENCIAS SECTORIAIS:

Agricultura, silvicultura, gandería e pesca

Bioloxía de moluscos

Mecánica

Pesca 

Comercio

Atención ao público, comercial e marketing

Contabilidade

Fiscalidade

Organización de almacén

Xestión de compras

Organización e xestión de centros comerciais abertos

Construción

Promoción inmobiliaria

Técnico de obra

Topografía

Riscos laborais no sector da construción

Fabricantes

Calidade / normas ISO

Soldadura

Hidráulica

Plásticos

Electrónica

Transferencia de calor

Tratamento da madeira

Tratamento de metais

Loxística

Medio ambiente

Riscos laborais do sector fabricantes

Servizos a empresas

Comercial, marketing e publicidade

Normativa da construción

Urbanismo

Xestión de redes

Servizos persoais

Hostalería

Transporte

Capacitacións

Frío industrial

Transporte marítimo

Tratamento de mercancías perigosas

PANEIS DE TRABALLO:

Outras necesidades de formación para estes sectores recollidas nos paneis de traballo con maior
nivel de detalle son:

4.6 PREFERENCIAS DAS EMPRESAS SOBRE CURSOS DE POSGRAO

Ademais dos contidos demandados polas empresas, parecía interesante, en liña con tratar de
axustar a oferta de posgraos ás necesidades das empresas, coñecer tamén as súas preferencias
en canto á composición do profesorado e horario para este tipo de formación.

No que se refire ao horario, a maioría das empresas, case un 70%, elixe horarios compatibles co
traballo, ben sexa de fin de semana ou durante a semana, pero fóra da xornada laboral. 

Figura 36. Horarios preferidos polas empresas para os cursos de posgrao

Chama a atención que a algo máis do 30% das empresas lles resulte indiferente o horario; isto
pode explicarse polo elevado número delas que afirmaron non ter necesidade de cursos de pos-
grao. En calquera caso, e realizando a análise unicamente para as empresas que teñen posgrao
e só para as empresas "clientes" de posgrao, os resultados obtidos son semellantes.

Na figura 37 pódese observar a desviación con respecto á media da porcentaxe de empresas que
prefiren o horario de fin de semana por sectores.

Figura 37. Empresas que prefiren horario de fin de semana por sectores

REFERENCIAS SECTORIAIS:

Os sectores que máis prefiren o horario de fin de semana son o de
transporte, servizos a empresas e servizos persoais. 

En canto á composición do profesorado dos cursos de posgrao, na seguinte figura pódese obser-
var como as empresas consideran que este debería estar formado maioritariamente por profe-
sionais da empresa, case un 68% do profesorado, seguido dos docentes e, en último lugar, por
investigadores. 

Figura 38. Composición do profesorado dos cursos de posgrao

PANEIS DE TRABALLO:

Os empresarios asistentes aos paneis de traballo consideran que os
cursos de posgrao deben dotar o titulado fundamentalmente de coñe-
cementos prácticos e próximos ao mundo empresarial, de aí que prefi-
ran profesionais antes que docentes, pois a estes últimos supónselles
unha maior orientación aos contidos teóricos e un maior distanciamen-
to do mundo da empresa.

Figura 39. Porcentaxe de profesionais da empresa no profesorado dos posgraos
por sectores

REFERENCIAS SECTORIAIS:

O sector que opina que a porcentaxe de profesionais da empresa no pro-
fesorado debe ser menor é o de servizos persoais.

4.7 COÑECEMENTO DA OFERTA DE POSGRAOS POR PARTE DAS EMPRESAS

Ás empresas enquisadas preguntóuselles se coñecían a oferta de posgraos da Universidade de
Vigo, e obtívose o seguinte resultado.

Figura 40. Empresas que coñecen a oferta de posgraos da Universidade de Vigo

Como pode observarse, a oferta que máis coñecen as empresas é a do Campus de Vigo, e a
menos coñecida, a de Pontevedra. En calquera caso, en todos eles a porcentaxe é moi baixa.
Como é de supor, en cada unha das provincias a oferta máis coñecida é a dos campus situados
nela. Así, a porcentaxe de empresas de Pontevedra que coñecen a oferta do Campus de Vigo é
dun 19%, a mesma porcentaxe de empresas de Ourense que coñecen a oferta do Campus de
Ourense.

PANEIS DE TRABALLO:

As razóns dadas polos asistentes aos paneis de traballo para explicar
este elevado grao de descoñecemento da oferta de posgrao en xeral e
da oferta da Universidade de Vigo en particular son varias. En primei-
ro lugar as empresas non teñen claro, de entre a inmensa oferta de
formación existente na actualidade por parte de todo tipo de institu-
cións, que é un posgrao e que non o é. Ademais, as empresas asocian
a Universidade de Vigo coa formación de grao pero aínda non coa de
posgrao. Isto é debido, segundo as empresas, á escasa promoción da
oferta.

Ás empresas que afirmaron coñecer a oferta da Universidade de Vigo, polo menos nun dos seus
tres campus, preguntóuselles ademais se esta oferta a consideran suficiente en número de pra-
zas e de especialidades. Os resultados obtidos recóllense en porcentaxes na figura 41.

Como pode observarse, a inmensa maioría das empresas que coñecen a oferta da Universidade
de Vigo consideran que esta é suficiente, tanto en prazas como en número de especialidades. No
caso dos tres campus, as empresas afirman estar máis satisfeitas co número de prazas que coa
variedade en especialidades. 

Aínda presentando os tres campus porcentaxes moi elevadas, debemos sinalar que en conxun-
to as empresas consideran como a máis axustada a oferta do Campus de Ourense, aparecendo
o Campus de Vigo como o que ten unha oferta menos suficiente en prazas e especialidades,
segundo manifestan as empresas consultadas. Pode influír nisto o feito de que, como antes
vimos, son as empresas da provincia de Pontevedra as que máis necesitan formación de pos-
grao, polo que, aínda valorándoa moi positivamente, seguen atopando deficiencias na oferta do
Campus de Vigo.

Figura 41. Empresas que consideran suficiente a oferta da Universidade de Vigo en canto
a prazas e especialidades

En resumo, moi poucas empresas coñecen a oferta da universidade, se ben aquelas que a coñe-
cen consideran que esta oferta é suficiente en número de prazas e especialidades. 

Pero, ¿que opinan as empresas acerca dos contidos?, ¿están axeitados ás súas necesidades
reais de formación?

Se analizamos as respostas de todas as empresas enquisadas, observamos que máis do 40% non
saben se os contidos son ou non adecuados ás súas necesidades. Esta elevada porcentaxe débe-
se a dous motivos, a dificultade das empresas para identificaren as súas propias necesidades e
o elevado grao de descoñecemento da oferta de posgrao existente. Iso si, como xa dixemos,
temos en conta todas as empresas enquisadas. Pero, como para poder valorar a adecuación dos
contidos é necesario coñecelos, parécenos interesante saber a opinión sobre o grao de adecua-
ción deste tipo de formación daquelas empresas que actualmente contan con algún posgradua-
do no seu cadro de persoal, xa que ninguén mellor que elas para indicar se estes satisfan ou non
as súas necesidades. Así, na figura seguinte preséntanse eses resultados.

Figura 42. Adecuación dos cursos de posgrao ás necesidades das empresas

Como pode observarse, a porcentaxe de empresas que non contestan á pregunta segue sendo
moi elevada. En calquera caso, un 47% das empresas que teñen posgraduados considera que a
súa formación satisfai as necesidades da empresa.

PANEIS DE TRABALLO:

As empresas participantes nos paneis que opinan que os contidos non
se axustan ás súas necesidades afirman que o principal motivo é que
estes son moi teóricos e que non se axustan á realidade da empresa
galega, senón que están máis enfocados ás necesidades das grandes
empresas. 

Por último, pedíuselles ás empresas que nomeamos os cursos de posgrao por orde de preferen-
cia segundo a súa utilidade para a empresa. Os posgraos máis preferidos polas empresas son,
por esta orde, os programas en riscos laborais, os de administración e dirección de empresas,
MBA e Executive MBA, os de recursos humanos, os de comercial e marketing e os relacionados
con tributación e fiscal.

Na seguinte táboa relaciónanse todos os posgraos indicados polas empresas, sinalándose en
cada caso o número de empresas que os citaron como preferidos.

Táboa 1. Programas de posgrao preferidos polas empresas

5 ANÁLISE DA OFERTA DA UNIVERSIDADE DE VIGO

5.1 PRESENTACIÓN DO CAPÍTULO

5.2 A UNIVERSIDADE DE VIGO E A FORMACIÓN DE POSGRAO

5.3 OFERTA DE CURSOS DE POSGRAO DA UNIVERSIDADE DE VIGO

5.4 ANÁLISE COMPARATIVA DA OFERTA DA UNIVERSIDADE DE VIGO

5.1 PRESENTACIÓN DO CAPÍTULO

Unha vez analizada a demanda de posgrao nas empresas das provincias de Ourense e
Pontevedra, pasaremos a analizar a oferta de posgrao da Universidade de Vigo. 

En primeiro lugar, e como introdución ao capítulo, presentaremos brevemente a institución da
Universidade de Vigo, a súa estrutura e os servizos dos que dispón. Ademais, indicaremos a ofer-
ta de programas de posgrao que ten actualmente esta institución. 

A continuación, e a partir duns criterios previamente definidos, compararemos a oferta de pos-
graos da Universidade de Vigo coa doutras institucións que imparten este tipo de formación.

5.2 A UNIVERSIDADE DE VIGO E A FORMACIÓN DE POSGRAO

5.2.1 Estrutura da universidade

A Universidade de Vigo constitúe desde 1989, xunto coa de Santiago de Compostela e a da
Coruña, o Sistema Universitario de Galicia (SUG). Divide a súa actividade entre os campus de
Vigo (sede central), Pontevedra e Ourense. O persoal docente xira arredor dos 1.500 profesores
e ten uns 30.000 estudantes, dos que o 96,5% corresponden a primeiro e segundo ciclo e o 3,5%
restante a terceiro ciclo. 

Na figura 43 preséntase a repartición dos estudantes de primeiro e segundo ciclo entre os tres
campus. Como se pode observar, o campus de maior importancia neste sentido é o de Vigo, no
que ademais hai maior número de titulacións, ocupando o último lugar en número de alumnos
matriculados neste nivel o campus de Pontevedra, con apenas o 13% do total.

Figura 43. Repartición dos estudantes de primeiro e segundo ciclo entre os tres campus 

A Universidade de Vigo conta con 20 centros superiores e 5 adscritos, que se presentan a con-
tinuación, distribuídos por campus. 

Dos servizos que ofrece a Universidade de Vigo aos seus alumnos destacan, entre outros:

� Servizos de Alumnado: Encargado das xestións cos alumnos derivadas da matrícula e
as incidencias, admisión de alumnos, proposta das resolucións rectorais, xestión e
tramitación de bolsas do MECD e das propias da Universidade de Vigo e da xestión e
tramitación dos títulos oficiais e dos títulos propios, así como a actualización e posta
ao día dos plans de estudo.

� Biblioteca Universitaria: Componse de tres bibliotecas centrais, unha en cada cam-
pus, e dunha serie de bibliotecas/salas de lectura repartidas polos distintos campus.
Conta con máis de 380.000 volumes e 1.592 recursos electrónicos, nos que se inclúe
unha selección de bases de datos. 

� Oficina de Orientación ao Emprego (OFOE): Facilita a integración laboral dos titulados
xestionando as ofertas de emprego e as actividades preprofesionais. Asesora aos uni-
versitarios na realización de prácticas empresariais, fixadas nos convenios con dife-
rentes entidades, públicas e privadas. Organiza encontros entre empresa e universi-
dade.

� Oficina de Iniciativas Empresariais (OFIE): Colabora na difusión e fomento do espírito
emprendedor e ofrece un servizo gratuíto de asesoramento e información a todas
aquelas persoas da comunidade universitaria que decidan pór en marcha unha empre-
sa. 

� Oficina de Relacións Internacionais (ORI): Asesora sobre programas internacionais de
formación e xestiona a mobilidade dos estudantes e docentes, en especial no marco
dos programas Sócrates, ISEP e o Programa de Cooperación Interuniversitaria. Tamén
apoia universitarios e docentes estranxeiros.

� Servizo de Información, Orientación e Promoción do Estudante (SIOPE): Informa e
orienta a comunidade universitaria e a sociedade en xeral sobre o que a Universidade
de Vigo lles ofrece: oferta educativa, cursos e bolsas, etc.

O
s
 P

o
s
g

ra
o

s
 U

n
iv

e
rs

it
a

ri
o

s
 e

 a
 D

e
m

a
n

d
a

 E
m

p
re

s
a

ri
a

l

72

OS POSGRAOS UNIVERSITARIOSv5.qxd  23/09/2004  9:32  PÆgina 72



� Oficina de Investigación e Desenvolvemento (OUTRI): Atende as demandas do con-
torno universitario e proporciona solucións de apoio por medio das ferramentas tec-
nolóxicas dispoñibles na universidade (I+D+I).

� Servizo de Publicacións: Ten como funcións principais a edición, difusión e intercam-
bio do labor investigador realizado na universidade e doutras obras de interese cultu-
ral e científico. Desenvolve e edita libros, monografías e publicacións periódicas. 

� Servizo de Deportes: Este servizo conta anualmente con cerca de 9.000 participantes,
oito traballadores propios da universidade e máis de vinte técnicos de entidades cola-
boradoras. Ten un programa de actividades de inverno, ocio e tempo libre, rutas cul-
turais e escolas deportivas, nas que se poden practicar, entre outros deportes, atle-
tismo, boxeo, hapkido, tenis de mesa, bailes de salón, aeróbic, bádminton, full con-
tact, ioga, judo, kick boxing, natación, pádel, squash, etc.

En canto á oferta de titulacións de grao, na Universidade de Vigo impártense 46 titulacións, 6 das
cales son únicas en Galicia. Estas son: Enxeñería Industrial, Enxeñería de Minas,
Telecomunicacións, Belas Artes, Publicidade e Relacións Públicas e Tecnoloxía dos Alimentos.

No que se refire á relación universidade-empresa, hai que destacar que a Universidade de Vigo
posúe seis cátedras de empresa: Citröen, Fenosa, Telefónica, Comunitel, Anfaco e Coren.
Ademais, desde o ano 1991, aumentou a contratación con empresas ininterrompidamente,
demostrando así o dinamismo da súa política de I+D. Actualmente conta co VI Programa Marco
de I+D da Unión Europea, con vixencia ata o 2006, dotado de estruturas melloradas respecto a
anos anteriores. 

Ademais, sitúase nunha posición de vangarda entre as universidades de nova creación pola súa
produción científica. Actualmente ten 260 grupos de investigación que xeraron unha importante
produción científica en teses de doutoramento, publicacións, congresos e patentes rexistradas. 

5.2.2 A formación de posgrao na Universidade de Vigo

A Universidade de Vigo potencia a docencia de cursos de posgrao para responder ás necesida-
des específicas de carácter científico, profesional, social ou económico. A área de Estudos
Propios, Posgrao e Formación Continua é a encargada da organización dos cursos e actividades
da universidade encamiñadas á formación complementaria e da coordinación da oferta de más-
ters e cursos de especialización dirixidos tanto a docentes como a alumnos.

Recentemente foi creada a Área de Innovación Académica, dependente do Vicerrectorado de
Titulacións, Posgrao e Formación Permanente, co obxectivo de actuar como unha ferramenta
operativa que fomente o uso das novas tecnoloxías da información nas actividades docentes.

Tal como se comentou no capítulo 3, o Convenio interuniversitario sobre estudos de posgrao,
conducente a títulos propios das universidades, é un texto flexible que permite unha certa liber-
dade na denominación dos posgraos. Sen prexuízo da definición que se presentou nese capítulo
sobre os posgraos, a Universidade de Vigo definiu as ensinanzas de posgrao como estudos dunha
duración temporal non superior a dous anos, cunha denominación concreta e non necesaria-
mente mantidos no tempo. Divide, así mesmo, a oferta de posgraos entre programas orientados
a proporcionar un alto nivel de formación e outros programas dirixidos á especialización, actua-
lización e mellora das cualificacións profesionais.

Figura 44. Tipoloxía de posgraos ofertados pola Universidade de Vigo segundo
a súa duración 

Dentro da oferta que a propia Universidade de Vigo denomina cursos de posgrao, encontramos
os seguintes programas:

� Máster universitario: Debe ser impartido como mínimo durante un ano académico e
ten unha carga lectiva mínima de 50 créditos, entre teóricos e prácticos. Dá dereito á
obtención dun título propio de máster en...

� Especialista universitario / posgrao: Debe ser impartido como mínimo durante un
semestre e ten unha carga lectiva mínima de 20 créditos, entre teóricos e prácticos.
Dá dereito á obtención dun título propio de especialista en...

74

OS POSGRAOS UNIVERSITARIOSv5.qxd  23/09/2004  9:33  PÆgina 74



O resto da oferta correspóndese con outros cursos dunha duración temporal inferior a un ano,
coa finalidade de contribuir á especialización, actualización e mellora das cualificacións profesio-
nais. Estrutúranse en:

� Cursos de formación: de 3 créditos lectivos como mínimo e un máximo de 20.
Dá dereito á obtención dun diploma expedido pola Universidade de Vigo.

� Cursos complementarios: de 1 crédito lectivo como mínimo e 10 como máximo. Dá
dereito á obtención dun certificado de asistencia expedido pola Universidade de Vigo.

5.3 OFERTA DE CURSOS DE POSGRAO DA UNIVERSIDADE DE VIGO

Na actualidade, a Universidade de Vigo oferta 56 programas de posgrao, que, segundo a clasifi-
cación anterior, distribúense como segue:

Figura 45. Oferta de programas de posgrao da Universidade de Vigo

Segundo os últimos datos publicados sobre cursos de posgrao pola Conferencia de Rectores de
Universidades de España (CRUE), referidos ao curso 2000-2001, na Universidade de Vigo os
alumnos prefiren lixeiramente os programas Master aos de Especialista. 

Figura 46. Porcentaxe de alumnos matriculados na Universidade de Vigo
en ensinanzas de posgrao (Curso 2000-2001)

No capítulo referido á demanda fixemos mención a tres categorías de posgraos: xeneralistas,
funcionais e sectoriais. Partindo dos plans de estudo da Universidade de Vigo, clasificamos a
oferta de cursos de posgrao (máster e especialista) segundo estes tipos de programas, obtendo
a distribución recollida na seguinte figura.

Figura 47. Distribución dos cursos de posgrao da Universidade de Vigo por categoría

Como se pode observar, máis da metade da oferta céntrase nos programas de tipo sectorial,
mentres que unicamente o 5,3% dos programas de posgrao son xeneralistas. Neste sentido,
debemos recordar que as empresas consultadas preferían os posgraos xeneralistas e os secto-
riais.

Se clasificamos a oferta por áreas de coñecemento, obtemos os seguintes resultados:

Figura 48. Distribución dos cursos de posgrao da Universidade de Vigo
por áreas de coñecemento

Segundo a CRUE, os posgraos preferidos polos alumnos son os da rama social, seguidos dos da
rama científico-técnica e da de humanidades. Na anterior figura pódese observar a distribución
dos alumnos matriculados no curso 2000-2001 en cursos de posgrao da Universidade de Vigo
por áreas de coñecemento. 

Figura 49. Porcentaxe de alumnos de ensinanzas de posgrao
clasificados por rama de estudos. Curso académico 2000-2001.

A continuación preséntase unha relación con todos os programas ofertados pola Universidade de
Vigo, tanto cursos de posgrao como outros cursos. Ademais, esta oferta clasificouse segundo as
tres categorías citadas anteriormente, xeneralistas, funcionais e sectoriais.

Táboa 1. Relación de cursos de posgrao e outros cursos ofertados
pola Universidade de Vigo

5.4 ANÁLISE COMPARATIVA DA OFERTA DA UNIVERSIDADE DE VIGO

Segundo unha enquisa sobre a imaxe que a universidade ten no país, realizada pola Axencia
Nacional de Avaliación e Acreditación (Aneca) entre máis de 6.000 persoas maiores de 16 anos
de toda España, un 75% dos españois manifestan preferir a formación de grao impartida polas
universidades públicas á que imparten as universidades e outros centros privados. Ademais, un
84% prefire as universidades que están na súa Comunidade Autónoma ou preto dela e un 92% a
formación presencial. No caso da formación de posgrao, aínda que con menor porcentaxe, segue
sendo preferida a oferta de posgrao das universidades públicas. Un 64% prefíre outras alternati-
vas.

Á vista destes resultados, podemos considerar a proximidade como un dos criterios clave para
a elección de programas de posgrao por parte dos clientes, sexan estes empresas ou titulados.
Por isto, comparamos a oferta de posgrao da Universidade de Vigo coas ensinanzas de posgrao
que se imparten nas outras dúas universidades galegas, a de Santiago de Compostela e a da
Coruña. 

Tamén se realizou unha análise comparativa de produtos, identificando en que outras institucións
se imparten posgraos coa mesma temática que na Universidade de Vigo, para a continuación rea-
lizar unha análise comparativa tanto dos programas formativos como das propias institucións. 

Para a comparativa con outras institucións definíronse dúas variables de comparación que con-
sideramos clave, institución e conexión co mercado laboral. A variable "institución" agrupa dis-
tintos servizos que a entidade formativa ofrece ao alumno; neste caso consideráronse: bibliote-
ca, aulas de internet, laboratorio de idiomas, bolsas e programas de intercambio. A variable
"conexión co mercado laboral" agrupa: bolsa de traballo, prácticas laborais e asociación antigos
alumnos.

5.4.1 Análise comparativa por proximidade

Neste apartado analizaremos a oferta de cursos de posgrao que existe nas tres universidades
públicas da Comunidade Autónoma galega, xa que consideramos que todas elas dan servizo a
unha mesma realidade empresarial. 

5.4.1.1 Análise comparativa da oferta formativa de posgrao

Segundo os datos da CRUE, en España había, no curso 2000-2001, 75.029 alumnos matricula-
dos nas diferentes ensinanzas de posgrao. Estes repartíanse case de maneira igualitaria entre os
programas máster, experto e especialista, este último cunha porcentaxe algo maior, case o 38%
dos alumnos.

Táboa 1. Número de alumnos de ensinanzas de posgrao clasificados por universidades e
tipo de estudos. Curso académico 2000-2001.

Como se pode observar na táboa anterior, en Galicia estaban matriculados neste tipo de progra-
mas un total de 2.569 alumnos (tan só o 3,4% do total nacional). Ademais, en Galicia as prefe-
rencias entre os distintos tipos de programas son distintas. Así, na nosa Comunidade Autónoma
os programas máster son os máis preferidos polos alumnos, con algo máis do 41% do total de
matriculados en cursos de posgrao, seguidos dos programas de especialista. 

Só a Universidade da Coruña ofrece cursos de experto universitario, que son tamén os máis
demandados nesa universidade, con case un 60% dos alumnos de posgrao matriculados, se ben
non teñen ningún peso nas outras dúas universidades.

Na Universidade de Santiago de Compostela a ensinanza de posgrao preferida polos alumnos son
os cursos de especialista, elixidos por un 54% dos alumnos, mentres que na Universidade de
Vigo, tal e como presentamos no apartado anterior, os alumnos decántanse principalmente polos
programas Máster.

No que se refire a ramas de ensinanza máis demandadas polos alumnos, obsérvase, tanto nas
universidades galegas como do resto de España, unha preferencia xeneralizada pola rama social,
sendo máis acusada esta tendencia nas universidades galegas que no resto de universidades.

Táboa 2. Número de alumnos de ensinanzas de posgrao clasificados por universidades e
rama de ensinanza. Curso académico 2000-2001

Como comentamos, a rama de ensinanza preferida nas tres universidades galegas é a
social, aínda que tamén hai que destacar tamén a rama técnica na Universidade de Vigo e a rama
das ciencias da saúde na Universidade de Santiago. 

Compáranse a continuación, por rama de especialidade, tanto os cursos de posgrao como os de
formación que se imparten nas tres universidades galegas4. 

Ademais das universidades públicas, e tendo en conta que estamos analizando a oferta formati-
va de posgraos en función da proximidade, debemos sinalar tamén a Escola de Negocios
Caixanova, institución orientada á formación de empresarios e directivos, e que polo tanto está
dedicada principalmente á rama social. Entre a súa oferta de posgrao inclúe másters xeneralis-
tas, como o MBA ou Executive MBA; funcionais, como o de Dirección comercial e márketing,
Dirección de recursos humanos, etc.; e posgraos sectoriais, como o Máster en dirección de
empresas agroalimentarias. Á súa vez imparte outros programas para directivos, como cursos
avanzados, seminarios e cursos de verán.

4 En Anexos inclúese a lista completa dos cursos de posgrao da Universidade de Santiago de Compostela e da
Universidade da Coruña.

5.4.1.2 Análise comparativa de institucións 

Como antes sinalamos, para as tres universidades públicas galegas, Santiago, Vigo e A Coruña,
realizaouse unha comparativa en función de dúas características que consideramos clave, insti-
tución e conexión co mercado laboral. 

A observación destas características para as tres universidades galegas preséntase na seguinte
táboa.

Táboa 1. Análise comparativa das tres universidades galegas

Vemos que, todas elas inclúen biblioteca, aulas de acceso a Internet, bolsas e programas de
intercambio. Ademais, a Universidade de Vigo conta con bolsa de traballo e prácticas en empre-
sas5.

5.4.2 Análise comparativa por produtos 

Como antes comentamos, para realizar a análise comparativa da oferta da Universidade de Vigo
por produtos, comezouse por identificar outras universidades españolas que imparten os mes-
mos programas que a Universidade de Vigo. Unha vez identificadas estas institucións, realizara-
se a análise comparativa baseándonos en tres variables: a duración en meses ou cursos de cada
programa, o número de horas ou créditos e o prezo deles. 

Preséntanse a continuación os resultados desta comparativa, ordenados por "competencia", é
dicir, comezaremos polos programas dos que existe maior oferta no ámbito nacional.

5 Esta información obtívose das páxinas web destas institucións, polo que é posible que, aínda que non recollan na
súa web a existencia destes servizos, realmente os ofrezan .

Condicións de traballo e prevención de riscos laborais

Este é o curso de posgrao da Universidade de Vigo que se imparte en máis universidades fóra de
Galicia, xa que se atoparon un total de 56 cursos impartidos en 25 entidades diferentes. 

Entre toda a oferta existe a opción de realizar o curso presencialmente ou de forma semipresencial,
como na Fundación Universidad Empresa da Provincia de Cádiz, na que se obtén o título de Experto
Técnico Superior en Prevención de Riscos Laborais, na especialidade de hixiene industrial).

Tamén se encontran cursos subvencionados, como é o caso do da Universidade de Castilla-La
Mancha, que imparte o Máster Universitario Técnico Superior en Prevención de Riscos Laborais, e
a Consejería de Industria e Traballo da Junta de Comunidades de Castilla-La Mancha, o Parque
Científico y Tecnológico de Albacete e SOLIMAT, que subvencionan o 50% do importe do curso. 

No caso da Universidad de Zaragoza, o curso de Especialización de Adaptación Nivel Intermedio-
Superior de Prevención de Riscos Laborais, está integramente subvencionado por UGT.

Organización e dirección turística 

Este é outro dos cursos que se imparte nun maior número de institucións, xa que se encontraron
29 cursos relacionados co tema que se imparten en 16 escolas ou universidades.

Atopáronse posgraos que inclúen prácticas obrigatorias dentro do curso, como é o caso da
Universidad Pompeu Fabra, con 150 horas de prácticas que se realizan unha vez finalizado o pro-
grama teórico. Estas prácticas supoñen o 30% do curso. 

Outro posgrao eminentemente práctico é de Experto en Xestión Turística, impartido pola
Universidad Rey Juan Carlos, no que o 45% do curso o constitúen as prácticas profesionais.

Auditoría e contabilidade

Impártense 29 posgraos relacionados con auditoría e contabilidade, nun total de 14 centros ou
universidades. 

Interpretación da lingua de sinais española (LSE)

En tres universidades impártense 10 cursos relacionados coa linguaxe de sinais. Ao contrario do
que sucede noutros casos, nesta ocasión, a Universidade de Vigo é a institución que ofrece o
curso de maior duración e prezo máis elevado.

Problemas actuais do dereito na empresa

Emigración e retorno. Integración socio-laboral

Neste caso atopáronse 8 cursos de temática semellante ao posgrao sobre Emigración e Retorno
e Integración Sociolaboral, dous deles, como é o caso de Experto Sociolaboral da Universidade
de Oviedo e a Especialización en Migracións Internacionais e as súas Implicacións
Socioeconómicas, da Universidad de Zaragoza, subvencionados integramente pola UGT.

Dereito tributario

Este curso de especialista da Universidade de Vigo destaca por ser de menor duración e prezo
que os 9 cursos que se imparten en 7 centros especializados onde se ofrecen cursos na materia.

Calidade microbiolóxica en industrias alimentarias. Especialidades en control de augas, ali-
mentos e medioambiente. Restauración e colectividades 

Neste caso resulta difícil encontrar un curso en concreto cun contido que sexa idéntico ao  impar-
tido pola Universidade de Vigo. Preséntanse aquí os que se atoparon con maior semellanza en
canto á temática, ofrecéndose os máis parecidos no Institut de Ciencia i tecnoloxía (IUCT).

Dirección e xestión de programas e centros xerontolóxicos sociosanitarios

Cinco universidades imparten posgraos relacionados coa Dirección e Xestión de Programas e
Centros Xerontolóxicos Sociosanitarios.

Dirección de comunicación e protocolo

Automatización industrial (Sistemas Simatic Step 7)

Dirección e xestión de pequenas e medianas empresas

Se ben existe un elevado número de másters e cursos de posgrao en temas de Administración e
Dirección de Empresas, é moito menor a porcentaxe destes cursos que van dirixidos ás peque-
nas e medianas empresas, encontrándose tanto só 3 cursos en todas as universidades analiza-
das. 

Xestión e dirección de administracións públicas 

No que se refire á oferta de posgraos relacionados coas administracións públicas, tan só se
encontraron tres cursos, entre os que hai que salientar, tanto por duración en meses (non en
horas) como por prezo, a oferta da Universidad Pompeu Fabra, que sobresae polas diferenzas que
presenta fronte aos cursos ofrecidos pola Universidade de Vigo.

En canto ao prezo, o custo dos cursos para o alumno na Universidade de Vigo é inferior ao dou-
tras universidades de referencia.

Fisioterapia do deporte

Empresa familiar

Desenvolvemento de aplicacións intelixentes en Internet

Administración e dirección de organizacións non lucrativas

Procesos cognitivos para a aprendizaxe escolar, especialidades de: orientación escolar (OE); difi-
cultades aprendizaxe lecto-escritora (DAL); dificultades de aprendizaxe matemática (DAM).

Non se encontrou neste caso un posgrao que se corresponda exactamente co Máster en
Procesos Cognitivos para a Aprendizaxe Escolar que se imparte na Universidade de Vigo, se ben
consideramos que pode tomarse como referencia o curso de Experto en Intervención Educativa
da Universidad Complutense de Madrid.

Xestión en empresas de automoción

Neste caso tan só se imparte un máster semellante ao da Universidade de Vigo na Fundació
Politècnica de Catalunya. Hai que sinalar que na Universidade de Vigo se ofrece un máster de
duración moi superior ao curso da Fundació Politècnica de Catalunya e a un prezo inferior.

Non se encontraron cursos de posgrao noutras universidades que equivallan ou estean relacio-
nados cos que imparte a Universidade de Vigo e que se citan a continuación:

� Ciencia e Tecnoloxía de Conservación de Productos da Pesca

� Axentes de Emprego e Novas Tecnoloxías da Información: Planificación,
Financiamento e Xestión de Proxectos

� Especialista en Responsabilidade Profesional Médico-sanitaria

� Curso de Especialista en Fisioterapia Termal e Balneoterapia

Curso especialización:

No que se refire a cursos de especialización ou formación, podemos comentar que os que teñen
unha maior cabida noutras universidades son: Introdución á Bolsa e Seguimento de Valores, dos
que se encontraron 9 cursos impartidos en 7 centros diferentes; Réxime Tributario das Pemes,
con cinco universidades que os imparten.

Outros cursos como Arqueoloxía de campo, Facendas autonómicas e locais ou Profesión e pro-
greso humano impártense en dúas universidades; Réximes especiais da Seguridade Social,
Aproveitamento enerxético mediante minicentrais hidráulicas tan só se imparten nunha; e non
hai ningunha universidade ou centro formativo que imparta os seguintes cursos:

� Curso de Formación Básico de Orientación á Enxeñeiría

� Formación Deportiva 

� A Internacionalización dos Dereitos Laborais 

� Reforma do Desemprego en España 

� Mat-lab Orientado á Docencia 

� Formación de Cooperativas

5.4.3 Análise comparativa de entidades

Do estudo de comparativa de cursos, analizado polo miúdo no apartado anterior, analizado todas
as entidades que ofrecen cursos coas mesmas temáticas que os ofrecidos pola Universidade de
Vigo, sendo polo tanto competidoras desta Universidade.

Estas universidades foron as seguintes:

� Centro de Estudios Financieros

� Centro de Estudios Garrigues

� CESIF - Centro de Estudios Superiores de la Industria Farmacéutica

� CESMA

� EOI

� Escuela Universitaria de Hostelería y Turismo CETT 

� Escuela de Administración Empresarial (EAE)

� Escuela Superior de Hostelería Artxanda

� Escuela Superior de Turismo de Valladolid

� Fundació Politècnica de Catalunya

� Fundación Biodiversidad

� Fundación para la Formación de Altos Profesionales ( FUFAP)

� Fundación Universidad Empresa de la Provincia de Cádiz

� Fundación URV (Universitat Rovira i Virgili)

� Instituto Estudios Jurídicos y Empresariales El Monte   

� Institut de Ciencia i Tecnología (IUCT)

� Instituto de Empresa

� Universidad Pontificia de Salamanca

� UNED

� Universidad Europea de Madrid

� Universidad Oviedo

� Universidad Valencia

� Universidad Antonio de Nebrija

� Universidad Carlos III de Madrid

� Universidad Católica San Antonio  

� Universidad Complutense de Madrid

� Universidad de Córdoba

� Universidad de Alcalá de Henares

� Universidad de Barcelona

� Universidad de Cantabria

� Universidad de Castilla-La Mancha

� Universidad de Deusto 

� Universidad de La Laguna

� Universidad de La Rioja

� Universidad de las Islas Baleares

� Universidad de Salamanca

� Universidad de Valladolid

� Universidad de Zaragoza

� Universidad Huelva

� Universidad Miguel Hernández

� Universidad Pablo de Olavide

� Universidad del País Vasco

� Universidad Pompeu Fabra

� Universidad Pontificia de Comillas

� Universidad Pública de Navarra

� Universidad Rey Juan Carlos

� Universidad San Pablo-CEU 

� Universitat de Girona

� UOC

Igual que se fixo para as tres universidades galegas, analizáronse para todas estas entidades as
oito variables relacionadas coa institución e coa conexión co mercado laboral. Na seguinte táboa
amósase a porcentaxe de entidades formativas que contan con eses servizos e tamén se repre-
senta a icona da Universidade de Vigo naqueles casos en que dispoña deste servizo.

Como se observa na figura, das variables observadas para analizar a institución, case a totalida-
de destas universidades contan con biblioteca; son os servizos que lle seguen máis de cerca as
aulas con acceso a Internet e a existencia de bolsas para o estudo. 

No que se refire á conexión co mercado laboral, case as tres cuartas partes destas entidades
ofrecen prácticas laborais aos seus alumnos, mentres que só algo máis da metade ofrece bolsa
de traballo e ten asociación de antiguos alumnos.

6.1 ASPECTOS MÁIS SALIENTABLES DA FORMACIÓN DE POSGRAO 

� En España non existe unha regulación oficial da formación de posgrao
non doutoral, a excepción dun convenio interuniversitario, un texto de
regulación moi amplo e flexible, ao que se acollen a maioría das univer-
sidades e que fai referencia aos diferentes tipos de cursos de posgrao
impartidos polas universidades

� Ao ter a formación de posgrao o carácter de "títulos propios" e ser unha
formación non oficial que depende directamente de cada universidade, é
a mesma universidade quen organiza e desenvolve os distintos tipos de
cursos, que poden denominarse de formas diferentes.

� A característica común a todos os programas de posgrao é que están
orientados á aplicación profesional dos coñecementos teóricos adquiri-
dos nas distintas titulacións universitarias, de forma que, mediante un
enfoque eminentemente práctico, cubran as demandas sociais en deter-
minadas áreas e especialicen ou actualicen aos titulados nun determina-
do campo profesional.

� Nos últimos anos, os estudos de posgrao experimentaron un notable
aumento en España. Segundo os datos do informe Infoempleo 2003, a
oferta de programas de posgrao presentou un aumento continuo nos últi-
mos anos. Así, o número deste tipo de cursos ofertados en España incre-
mentouse desde 1999 nun 64%.

� Segundo o mesmo informe, a formación de posgrao valórase de forma
explícita nun 3,7% das ofertas de emprego, valoración moi influída pola
categoría profesional asociada ao posto ofrecido. Así, mentres que en tan
só un 1,2% da oferta dirixida a empregados se valora esta formación, no
caso dos mandos e técnicos sitúase arredor do 5%, e ascende a case o
11% se falamos de postos directivos. 

� A demanda de posgraos por parte das empresas explica o forte atractivo
para moitos novos titulados ou profesionais con experiencia, xa que a for-
mación de posgrao asóciase a maiores oportunidades de carreira profe-
sional. 

� Os cursos de posgrao en España carecen de calquera tipo de regulación
oficial, ao tempo que foron operando segundo as leis do mercado, o que,
unido ao crecemento da demanda, configurou un sector no que as barrei-
ras de entrada foron baixas para todos aqueles ofertantes de formación
que fosen "cribles". Así, fronte aos ofertantes tradicionais (universidades

e escolas de negocios), nos últimos anos incorporáronse con forza cole-
xios profesionais, grandes empresas de consultoría, etc.

� Gran parte dos posgraos que se ofrecen en España van dirixidos a titula-
dos con pouca ou nula experiencia laboral. 

� Estase producindo un cambio na percepción social sobre este tipo de
cursos, que, aínda que son valorados polas empresas, xa non se consi-
deran garantes para acadar un posto de traballo. 

� É previsible que a demanda de posgraos dirixidos a titulados sen expe-
riencia amose a medio prazo un crecemento menor que o experimentado
nos últimos anos.

� A tendencia, tanto en Estados Unidos como en Europa, é a dun crece-
mento sostido nos programas de posgrao de tipo pos-experience. Esta
tendencia amósase tamén en España. 

� Segundo o informe Infoempleo 2003, nos últimos anos estase producin-
do un desenvolvemento importante das novas canles ou modalidades de
impartición, destacando especialmente Internet e outros soportes dixi-
tais, como os CD interactivos. Así, o peso dos programas presenciais
sobre o total da oferta baixou do 100% en 1997 a algo menos do 73% no
ano 2002.

� O Espazo Europeo de Educación Superior vai transformar de maneira sig-
nificativa a configuración actual do sector da formación de posgrao en
España. No futuro tratarase de harmonizar a estrutura universitaria exis-
tente en España co resto de países pertencentes ao Espazo Europeo de
Educación Superior. O obxectivo é que a nova estrutura universitaria
estea implantada na súa totalidade no ano 2010.

� Alí onde existiu unha proximidade e diálogo fluído entre empresa e uni-
versidade, os resultados foron programas altamente valorados polos
empregadores e polo mercado. Onde ese diálogo non se produciu e domi-
nou a visión interna sobre os contidos a ofrecer, en ocasións moi condi-
cionada polos propios perfís do profesorado, o resultado non foi brillante,
á vez que se producen solapamentos importantes na oferta ou ausencias
significativas.

� A ausencia de regulación oficial, as baixas barreiras á entrada, o crece-
mento sostido da demanda de formación de posgrao e a creación tanto
de novas universidades públicas como de centros privados configuran un
sector que, se ben coñeceu un notable desenvolvemento, está fortemen-

te fragmentado e cunha parte importante da súa oferta relativamente
pouco diferenciada e cun grao de especialización débil.

� Dada a lentitude de adaptación que normalmente caracteriza as institu-
cións académicas, quen non estea xa preparándose para os cambios que
se van producir en pouco tempo terá poucas posibilidades de chegar a
tempo e de aproveitar as oportunidades que estes cambios presentan.

6.2 ASPECTOS MÁIS SALIENTABLES DA DEMANDA DE POSGRAOS

6.2.1 A demanda de posgraos nas empresas

� Tan só un 24% das empresas enquisadas teñen posgraos, algo máis en
Pontevedra que en Ourense. Os sectores cunha porcentaxe de empresas
con posgraduados superior á media son, por esta orde, servizos a empre-
sas, servizos persoais, fabricantes e construción e minería. 

� De todos os empregados existentes nas empresas analizadas, unica-
mente o 3% ten estudos de posgrao. Esta porcentaxe é algo maior na pro-
vincia de Pontevedra, case un 4%, fronte á de Ourense, apenas o 2%. As
empresas de servizos son as que teñen maior porcentaxe de empregados
con posgrao. 

� A gran maioría das empresas que non posúen posgraduados nos seus
cadros de persoal, un 82%, consideran que a formación dos seus empre-
gados é suficiente e, polo tanto, non cren necesaria a formación de pos-
grao. 

� Nos paneis de traballo levados a cabo con empresas de diferentes sec-
tores representativos das provincias de Ourense e Pontevedra, púxose de
manifesto a necesidade de formación especializada nos empregados, se
ben os empresarios consideran que os másters e cursos de especializa-
ción, en moitos casos, "caen grandes", e consideran que as súas necesi-
dades formativas poderían cubrirse a través de cursos de menor dura-
ción. Ademais, as empresas manifestan certos receos á hora de contra-
tar posgraduados por considerar que son máis caros que os titulados uni-
versitarios e porque teñen a percepción de que cunha formación deste
nivel é máis sinxelo que se vaian da empresa na procura de mellores
empregos.

� Algo máis dun 10% dos empregados das empresas teñen titulación uni-
versitaria, entre diplomados e licenciados, e un 3% teñen estudos de pos-
grao. Os maiores niveis formativos aparecen nos postos de xerencia e
nos directivos e encargados de área. 

� A valoración dos posgraos por parte das empresas é máis alta nas cate-
gorías profesionais de maior responsabilidade. No ámbito nacional a for-
mación de posgrao é requerida de forma explícita nun 3,7% das ofertas
de emprego, se ben no caso dos empregados só se require no 1,2% da
oferta, elevándose esta porcentaxe ao 10,7% no caso dos postos de
dirección. En Ourense e Pontevedra este tipo de formación posúena uni-
camente o 1,3% dos empregados en xeral e algo máis do 18% dos xeren-
tes e directivos.

� Dos posgraos que se encontran traballando nas empresas enquisadas
case o 65% pertencen ás áreas de administración e produción. A área
que menos posgraduados ocupa é a de recursos humanos.

6.2.2 Preferencias das empresas acerca dos cursos de posgrao

� O 43% das empresas enquisadas prefiren os posgraos sectoriais, segui-
dos dos xeneralistas, con case un 34%, e, por último polos funcionais. O
comercio é o único sector que amosa unha preferencia clara polos pos-
graos de tipo xeneralista (un 58% dos posgraos do sector son deste tipo).
Tamén son os preferidos polo sector dos fabricantes, pero a moi pouca
distancia dos sectoriais (38 e 36% respectivamente). Os sectores que se
decantan claramente polos posgraos sectoriais son, por esta orde, o de
servizos persoais, o de transporte e o de servizos a empresas. O sector
no que os posgraos están máis repartidos por tipos é o da construción.

� Os posgraos xeneralistas concéntranse, sobre todo, nas áreas de admi-
nistración e dirección xeral (un 81%). Os posgraos sectoriais están con-
centrados nas áreas de produción e comercial (76%), aínda que algo máis
repartidos que os anteriores. Os posgraos funcionais distribúense entre
as distintas áreas da empresa.

� A maioría das empresas, case un 70%, elixe horarios compatibles co tra-
ballo, ben sexa de fin de semana ou durante a semana, pero fóra da xor-
nada laboral. Os sectores que prefiren o horario de fin de semana son o
de transporte, servizos a empresas e servizos persoais. 

� En canto á composición do profesorado dos cursos de posgrao, as
empresas consideran que este debería estar formado maioritariamente
por profesionais da empresa, case un 68% do profesorado, seguido dos
docentes e, en último lugar, por investigadores. Os empresarios asisten-
tes aos paneis de traballo consideran que os cursos de posgrao deben
dotar o titulado fundamentalmente de coñecementos prácticos e próxi-
mos ao mundo empresarial, de aí que prefiran profesionais antes que

docentes, pois a este últimos supónselles unha maior orientación aos
contidos teóricos e un maior distanciamento do mundo da empresa. O
sector que opina que a porcentaxe de profesionais da empresa no profe-
sorado debe ser menor é o de servizos persoais.

� Os posgraos máis preferidos polas empresas son, por esta orde, os pro-
gramas en riscos laborais, os de administración e dirección de empresas,
MBA e Executive MBA, os de recursos humanos, os de comercial e mar-
keting e os relacionados con tributación e fiscal.

6.2.3 O cliente dos posgraos

� O 68% dos posgraos que actualmente traballan nas empresas enquisadas
cursaron os seus estudos de posgrao antes de incorporarse á empresa.
Segundo as empresas asistentes aos paneis, este pode ser un dos prin-
cipais motivos do baixo grao de adecuación da formación ás necesidades
reais das empresas. Se o cliente principal dos posgraos é o titulado uni-
versitario sen experiencia laboral, é fácil supor que, á hora de elixir o
curso a realizar, pense máis nos seus gustos ou preferencias laborais
para o futuro que nas posibles necesidades dunha empresa na que pode-
ría traballar. Porén, no caso dos posgraos realizados mentres un está na
empresa, entre os criterios de elección normalmente destaca o encaixe
do curso coas funcións e necesidades específicas do posto que desen-
volve.

� Case a metade dos posgraduados que traballan en empresas de servizos
empresariais fixeron os seus cursos de posgrao unha vez incorporados ás
empresas. No último posto atópase o sector da agricultura, silvicultura,
gandería e pesca, no que esta porcentaxe se reduce ao 14%. 

� Do 68% das empresas que contrataron posgraduados, case no 91% dos
casos esta formación non se requiría expresamente á hora de seleccio-
nar o empregado. 

� A porcentaxe de empresas de Ourense e Pontevedra que requiren de
forma explícita un posgraduado redúcese ao 1,4%, case a terceira parte
das que, segundo o informe Infoempleo 2003, o fan no ámbito nacional
(3,7%). 

� Aínda non sendo os posgraos un requisito para ser contratado, na maioría
dos casos este estaba relacionado co posto que se ía ocupar na empresa.

� De empresas nas que os posgraduados dos seus cadros de persoal rea-
lizaron este tipo de formación unha vez na empresa, no 75% dos casos a
iniciativa de facer estes cursos xurdiu dos propios empregados. Só no

24% das ocasións foi a empresa quen instou o empregado a ampliar a súa
formación. 

� De trasladarmos estes datos á totalidade das empresas enquisadas,
observamos que só o 2,5% das empresas tiveron a iniciativa de que algún
dos seus empregados faga un curso de posgrao. Poderiamos dicir, por
tanto, que só no 2,5% dos casos o cliente dos posgraos é a empresa, xa
que no resto dos casos os posgraos fixéronse antes de incorporarse ás
empresas ou unha vez incorporados a elas pero por iniciativa do traballa-
dor, co que o cliente sería, en ambos os casos, o traballador.

� Na metade dos casos é o propio traballador o que financia o posgrao,
mentres que en algo máis do 25% dos casos os cursos de posgrao foron
financiados integramente pola empresa.

6.2.4 Necesidades das empresas

� As empresas danlles aos idiomas unha puntuación (de 1 a 5) relativa-
mente baixa como posibles contidos dos cursos de posgrao. Así, se ben
as empresas cren importantes os coñecementos en idiomas, non consi-
deran que sexa unha formación que deba incluírse na formación de pos-
grao, e ningún dos idiomas acerca dos que se lles preguntou ás empre-
sas acadan a valoración media. Por sectores, os que menos valoran os
idiomas como contidos dos cursos de posgrao son comercio e constru-
ción, e os que máis, servizos persoais e transporte.

� A importancia que as empresas lles dan aos coñecementos de informáti-
ca é maior que á de idiomas. Os coñecementos de informática máis valo-
rados son os relativos a ofimática e mais a Internet e correo electrónico,
seguido a pouca distancia polas bases de datos. Outras aplicacións máis
específicas, como as de deseño, son menos valoradas.

� As empresas consideran que os cursos de posgrao deberían estar dirixi-
dos, principalmente, a prover os titulados de formación práctica e forma-
ción técnica especializada, dotándoos, ademais, de habilidades de rela-
ción e directivas. Unha importancia moito menor danlle á formación teó-
rica. Os sectores que máis importancia lle conceden á formación prácti-
ca son servizos a empresas e servizos persoais, fronte á agricultura, sil-
vicultura, gandería e pesca, que é o sector que menos a valora. En canto
á formación técnica especializada, de novo os sectores que lle conceden
máis importancia son servizos a empresas e persoais e o sector trans-
porte.

� Existe un elevado nivel de descoñecemento por parte das empresas das
súas propias necesidades, o que dificulta a identificación de coñecemen-
tos concretos do sector. Así, case un 31% das empresas non son capa-
ces de identificar necesidades de coñecementos concretos do seu sec-
tor de actividade dos que carezan os titulados.

� Máis da metade das empresas afirman que a principal carencia dos titu-
lados é a experiencia, seguida, a gran distancia, pola formación técnica
o específica.

6.3 ASPECTOS MÁIS SALIENTABLES DA OFERTA DA UNIVERSIDADE DE VIGO

� A Universidade de Vigo ten como misión primordial a de prestar o servi-
zo da educación á poboación do sur de Galicia (arredor de 1,5 millóns de
habitantes). Hai que ter en conta que, ademais desta poboación, nesta
zona atópanse implantadas máis de 5.000 empresas que presentan cons-
tantemente necesidades de formación específicas.

� Ten os seus campus repartidos entre as provincias de Ourense e
Pontevedra, impartindo 46 titulacións, 6 delas en exclusiva en Galicia:
Enxeñeiría Industrial, Enxeñeiría de Minas, Telecomunicacións, Belas
Artes, Publicidade e Relacións Públicas e Tecnoloxía dos Alimentos.

� Sendo unha universidade moi nova, hai que salientar a súa actitude
emprendedora e innovadora. Este ano estreou novas titulacións nos seus
tres campus, un programa para maiores e Cidade Universitaria no seu
campus de Lagoas-Marcosende.

� A Universidade de Vigo ten un Departamento de Posgrao moi novo, crea-
do hai pouco máis dun ano e que pon os seus intereses principalmente en
ser de utilidade ao tecido empresarial galego e fundamentalmente ao da
súa área de influencia como son as provincias de Ourense e Pontevedra.

� Na actualidade impártense na Universidade de Vigo 56 cursos de pos-
grao, repartíndose esta oferta entre cursos Máster, de Especialista, de
Formación e Complementarios. 

� A rama social é a que acolle maior número de cursos de posgrao, e tamén
é a área máis demandada, tanto nas universidades galegas como no
resto de universidades españolas. A oferta divídese principalmente en
cursos funcionais e sectoriais, en tanto que escasos ou case nulos os
posgraos xeneralistas.

� Dos cursos de posgrao que ofrece a universidade, un bo número deles
impártense tamén noutras universidades, en cambio resulta máis difícil

atopar cursos semellantes cando falamos de cursos formativos ou com-
plementarios, xa que teñen temáticas moito máis específicas.

� A oferta que máis coñecen as empresas é a do Campus de Vigo, e a
menos coñecida é a de Pontevedra. En calquera caso, a porcentaxe é
sempre moi baixa. As razóns dadas polos asistentes aos paneis de tra-
ballo para explicar este elevado grao de descoñecemento da oferta de
posgrao en xeral e da que oferta a Universidade de Vigo en particular son
varias. En primeiro lugar, as empresas non teñen claro, de entre a inmen-
sa oferta de formación existente na actualidade por parte de todo tipo de
institucións, que é un posgrao e que non o é. Ademais, as empresas aso-
cian a Universidade de Vigo coa formación de grao pero non coa de pos-
grao. Isto é debido, segundo as empresas, á escasa promoción da ofer-
ta.

� A inmensa maioría das empresas que coñecen a oferta da Universidade
de Vigo consideran que esta é suficiente tanto en prazas como en núme-
ro de especialidades. No caso dos tres campus, as empresas afirman
estaren máis satisfeitas co número de prazas que coa variedade en espe-
cialidades. 

� En resumo, moi poucas empresas coñecen a oferta da universidade, se
ben aquelas que a coñecen consideran que esta oferta é suficiente en
número de prazas e especialidades. 

� Un 47% das empresas que teñen posgraduados pensan que a súa forma-
ción satisfai as necesidades da empresa.

8 ANEXOS

8.1 LISTA DE CURSOS OFERTADOS POLA UNIVERSIDADE DE VIGO

8.2 LISTA DE CURSOS OFERTADOS POLA UNIVERSIDADE DE SANTIAGO DE COMPOSTELA

8.3 LISTA DE CURSOS OFERTADOS POLA UNIVERSIDADE DA CORUÑA

8.1 LISTA DE CURSOS OFERTADOS POLA UNIVERSIDADE DE VIGO

8.1.1 Máster 

� Graduado Superior en Ciencia e Tecnoloxía do Medio Ambiente (163.5 créditos)
� I Curso de Máster en Xestión e Dirección de Administracións Públicas
� Xestión en Empresas de Automoción
� I Curso de Especialista en Xestión de Administracións Públicas
� Máster/Especialista Calidade Microbiolóxica en Industrias Alimentarias. Especialidades

en Control de: Augas, Alimentos e Medioambiente. Restauración e Colectividades 
� VII Máster/Especialista en Organización e Dirección Turística
� Organización e Dirección Turística
� Procesos Cognitivos para a Aprendizaxe Escolar, Especialidades de: orientación

Escolar (OE); dificultades Aprendizaxe Lecto-escritora (DAL); dificultades de
Aprendizaxe Matemática (DAM)

� Máster en Interpretación da Lingua de Sinais Española (LSE)
� Condicións de Traballo e Prevención de Riscos Laborais
� I Curso de Especialista en Dirección de Administracións Públicas
� Máster/Especialista en Dirección e Xestión dePequenas e Medianas Empresas
� III Máster/Especialista en Auditoría e Contabilidade
� Ciencia e tecnoloxía de conservación de produtos da pesca
� Axentes de Emprego e Novas Tecnoloxías da Información: Planificación,

Financiamento e Xestión de Proxectos
� Auditoría e Contabilidade (Máster)
� Auditoría e Contabilidade (Especialista)
� Dirección e Xestión de Programas e Centros Xerontológicos Sociosanitarios
� Emigración e retorno. Integración sociolaboral
� Dirección de Comunicación e Protocolo

8.1.2 Posgrao 

� Administración e Dirección de Organizacións non Lucrativas
� Empresa familiar
� Desenvolvementoo de aplicacións intelixentes en Internet
� Problemas actuais do dereito na empresa
� II Curso de Especialista en Fisioterapia do Deporte

� Fisioterapia do Deporte
� Especialista en Dereito Tributario
� Especialista en Responsabilidade Profesional Médico-sanitaria
� Automatización Industrial (sistemas Simatic Step 7)
� II Curso de Especialista en Fisioterapia Termal e Balneoterapia
� Fisioterapia Termal e Balneoterapia
� Curso Especialización
� Aproveitamento Enerxético Mediante Minicentrais Hidráulicas
� III Curso de Formación de Cooperativas

8.1.3 Cursos formativos

� Curso de Formación Básico de Orientación á Enxeñería
� Formación Deportiva 
� Facendas Autonómicas e Locais 
� A Internacionalización dos Dereitos Laborais 
� O Réxime Tributario das PEMES 
� Reforma do Desemprego en España 
� Réximes Especiais da Seguridade Social
� Mat-lab Orientado á Docencia 
� Profesión e Progreso Humano 
� Formación de Cooperativas
� Introdución á Bolsa (E.U. Empresariais)
� Introdución á Bolsa (F.CC. Xurídicas e do Traballo)
� Introdución á Bolsa e Seguimento de Valores
� Arqueoloxía de Campo

8.2 LISTA DE CURSOS OFERTADOS POLA UNIVERSIDADE DE SANTIAGO DE COMPOSTELA

8.2.1 Masters

� Máster en Enerxías Renovables   
� Máster de Acupuntura e Moxibustión   
� Máster de Medicina Oral, Cirurxía Oral e Implantoloxía   
� Máster en Clínica de Animais de Compaña e Exóticos   
� Máster en Estética dental. Adhesión   

� Máster en Oclusión e Prótese Dental   
� Máster en Ortodoncia e Ortopedia Dentofacial   
� Máster en Reproducción Humana   
� Máster en Saúde Pública   
� Máster Internacional en Nutrición e Dietética   
� Máster en Administración Local   
� Máster de Dirección e Xestión do Comercio Exterior   
� Máster en Administración Financeira e Tributaria   
� Máster en Auditoría   
� Máster en Auditoría Empresarial para Economistas   
� Máster en Auditoría Empresarial e do Sector Público   
� Máster en Auditoría Empresarial e do Sector Público para Economistas   
� Máster en Banca e Finanzas   
� Máster en Economía Sectorial Internacional   
� Máster en Xestión de Empresas   
� Máster en Xestión e Dirección de Empresas Turísticas   
� Curso de Especialización en Didáctica na Educación Superior para a Mellora da

Función Docente   
� Máster en Avaliación e Orientación de Competencias e Cualificacións Profesionais   
� Máster en Xestión de Calidade Total   
� Máster en Técnico Superior en Prevención de Riscos Laborais   
� Máster en Desenvolvemento Local e Comarcal   
� Máster en E-learning: TIC para a Educación e a Formación   
� Máster en Linguas Estranxeiras Aplicadas á Empresa   
� Máster en Tecnoloxías da Información e a Comunicación na Ensinanza Universitaria   
� Máster en Asesoramento e Orientación Familiar   
� Máster en Asesoramento e Orientación Familiar (Ed. Iberoamericana)   
� Máster en Neuropsicoloxía Clínica   
� Máster en Trastornos do Desenvolvemento e Intervención Temperá   
� Máster en Antropoloxía Social e Cultural   
� Máster en Cooperación Internacional e Voluntariado   
� Máster en Educación, Xénero e Igualdade

8.2.2 Cursos de especialización  

� Curso de Especialización en Planificación e Xestión da Defensa Contra Incendios Forestais 
� Curso de Especialización en Consultoría Ambiental. Planificación e Xestión de Proxectos

de Medio Ambiente 
� Curso de Especialización en Introdución á Acupuntura e a seu uso no Tratamento da Dor 
� Curso de Especialización en Nutrición Pediátrica 
� Curso de Especialización en Ortopedia para Licenciados en Farmacia 
� Curso de Especialización en Psicoterapia 
� Curso de Especialización en Urxencias 
� Curso de Especialización en Administración Local 
� Curso de Especialización en Dereito Tributario 
� Curso de Especialización en Dereito Tributario e Contabilidade 
� Curso de Especialización en Patentes, Marcas, Dereito de Autor e Competencia 
� Curso de Especialización en Auditoría 
� Curso de Especialización en Auditoría Empresarial e do Sector Público 
� Curso de Especialización en Auditoría Pública 
� Curso de Especialización en Dirección e Xestión do Comercio Exterior 
� Curso de Especialización en Economía Forense 
� Curso de Especialización en Economía Pesqueira 
� Curso de Especialización en Economía Sectorial Internacional 
� Curso de Especialización en Xestión de Empresas Turísticas 
� Curso de Especialización en Vendas 
� Curso de Especialización en Xestión de Cooperativas e PEMES 
� Curso de Especialización en Deseño de Materiais Multimedia Educativos (DIME) 
� Curso de Especialización na Práctica Laboral 
� Curso de Especialización en Arte Dramática: Teoría e Práctica da Interpretación 
� Curso de Especialización en Comportamento do Consumidor e Investigación Social 
� Curso de Especialización en Comunicación Audiovisual na Era Dixital 
� Curso de Especialización en Estratexias para a Intervención Audiolóxica e Logopedia 
� Curso de Especialización en Estudos Europeos 
� Curso de Especialización en Música Tradicional Galega 
� Curso de Especialización en Ordenación e Desenvolvemento Territorial (Soporte

Xeoinstrumental para a Xestión no Ámbito Local) 

� Curso de Especialización en Periodismo Socioeconómico 
� Curso de Especialización en Protocolo 
� Curso de Especialización en Tutela de Colectivos en Risco de Exclusión Social 
� Curso de Especialización en Xestión da Promoción Inmobiliaria 
� Curso de Especialización en Xestión e Administración da Acuicultura 
� Curso de Especialización en Técnico de Mediación e Intervención Familiar 
� Curso de Especialización en Técnico de Mediación e Intervención Familiar (Ed.

Iberoamericana) 
� Curso de Especialización en Programas Educativos para a Prevención da Violencia 

8.3 LISTA DE CURSOS OFERTADOS POLA UNIVERSIDADE DA CORUÑA

8.3.1 Masters  

� Máster en Administración Financieira e Tributaria 
� Máster en Administración Marítima e Xestión Portuaria 
� Máster en Alto Rendemento Deportivo 
� Máster en Arquitectura de Interiores 
� Máster en Ciencia e Tecnoloxía Ambiental 
� Máster en Comunicación Empresarial 
� Máster en Creación e Comunicación Dixital 
� Máster en Creación e Dirección de Empresas 
� Máster en Dirección da Administración Local 
� Máster en Dirección e Administración de Empresas 
� Máster en Economía e Xestión da Construción 
� Máster en Educación Física: Programa Coordinado Europeo 
� Máster en Enerxías Renovables 
� Máster en enfermería Comunitaria 
� Máster en Estudos da Unión Europea 
� Máster en Estudos Teatrais e Cinematográficos 
� Máster en Interpretación de Clarinete 
� Máster en Interpretación de Piano 
� Máster en Intervención e Xestión de Servizos Sociais 
� Máster en Medios de Comunicación 
� Máster en Novas Tecnoloxías da Construción Arquitectónica 

O
s
 P

o
s
g

ra
o

s
 U

n
iv

e
rs

it
a

ri
o

s
 e

 a
 D

e
m

a
n

d
a

 E
m

p
re

s
a

ri
a

l

120

OS POSGRAOS UNIVERSITARIOSv5.qxd  23/09/2004  9:33  PÆgina 120



� Máster en Patoloxía e Restauración Arquitectónicas 
� Máster en Planificación e Desenvolvemento Local 
� Máster en Planificación Industrial 
� Máster en Prevención de Riscos Laborais 
� Máster en Prevención de Riscos Laborais (EUAT) 
� Máster en Produción e Xestión Audiovisual 
� Máster en Psicoloxía Aplicada a Contextos Xurídicos 
� Máster en Residencias e Atención ás Persoas Maiores 
� Máster en Técnicas de Avaliación e Intervención Psicoeducativa, Orientación

Profesional e Inserción Laboral 
� Máster en Telemática 
� Máster en Valoración de Discapacidades 
� Máster en Xerontología Clínica 
� Máster en Xestión de Bens Culturais e Patrimonio 
� Máster en Xestión de Carteiras e Mercados Financeiros 
� Máster en Xestión e Administración da Documentación e Información 

8.3.2 Especialistas / Expertos  

� Especialista en Cimentacións Especiais 
� Especialista en Comunicación Empresarial 
� Especialista en Coordinación de Seguridade e Saúde na Construción 
� Especialista en Deseño, Produción e Inspección de Embarcacións Deportivas e de

Recreo. 
� Especialista en Didáctica da Música 
� Especialista en Dirección Integrada de Proxectos 
� Especialista en enfermería Comunitaria 
� Especialista en enfermería de Empresa 
� Especialista en Inspección, Mantemento e Reparación de Edificios 
� Especialista en Instalacións dos Edificios e Instalacións Urbanas 
� Especialista en Intermediación Inmobiliaria 
� Especialista en Interpretación de Clarinete 
� Especialista en Interpretación de Piano 
� Especialista en Intervención Psicosocial con Menores 
� Especialista en Produción Cinematográfica 

� Especialista en Produción Televisiva 
� Especialista en Técnicas de Creación e Comunicación Dixital 
� Especialista en Xestión de Carteiras e Mercados Financeiros 
� Especialista en Xestión Económica de Obras 
� Especialista en Xestión Económica de Proxectos 
� Especialista en Xestión Loxística do Transporte de Mercancías 
� Especialista en Xestión e Administración da Documentación e Información 
� Experto en Actividade Física e Saúde 
� Experto en Alteracións da Audición e da Linguaxe 
� Experto en Animación Sociocultural 
� Experto en Arquivística e Xestión Documental da Administración Local 
� Experto en Arquitectura de Interiores 
� Experto en Atención de Calidade e Integración en Autismo 
� Experto en Auditoría de Contas 
� Experto en Axentes de Emprego 
� Experto en Cooperación Internacional ao Desenvolvemento e Acción Humanitaria 
� Experto en Deseño de Interiores 
� Experto en Dirección e Xestión de entidades de Iniciativa Social 
� Experto en Dirección de Recursos Humanos en Empresas, Organizacións e

Institucións 
� Experto en Dirección e Xestión da Empresa Familiar 
� Experto en Economía Forense 
� Experto en Estatística Aplicada 
� Experto en Estratexias e Técnicas de Aprendizaxe e Estudo 
� Experto en Estudios Teatrais 
� Experto en Expresión Artística e Danza 
� Experto en Fisioterapia Manipulativa Articular 
� Experto en Fisioterapia Respiratoria 
� Experto en Institucións Xurídicas de Actualidade e o seu Tratamento Xurisdicional 
� Experto en Intervención Familiar 
� Experto en Intervención Logopédica e Cognitiva no Lesionado Cerebral 
� Experto en Intervención e Xestión de Servizos Sociais 
� Experto en Marketing Social 

� Experto en Patrimonio e Xestión de Bens Culturais 
� Experto en Planificación Industrial 
� Experto en Planificación e Desenvolvemento Local 
� Experto en Preparación Física 
� Experto en Prevención de Riscos Laborais 
� Experto en Produtos Financeiros Derivados 
� Experto en Psicoloxía Infantil e Intervención Temperá nos Trastornos do

Desenvolvemento 
� Experto en Redes de Comunicacións 
� Experto en Seguridade Técnica e Legal en Internet 
� Experto en Servizos Telemáticos e Internet 
� Experto en Técnicas de Avaliación e Intervención Psicoeducativa en Contextos

Escolares e Sociocomunitarios 
� Experto en Técnicas de Intervención Familar 
� Experto en Técnico Deportivo Superior 
� Experto en Urxencias e Emerxencias Prehospitalarias en enfermería 
� Experto en Xerontoloxía Clínica 
� Experto en Xerontoloxía Social 
� Experto en Xestión de Empresas Agroalimentarias 
� Experto en Xestión da Formación en Organizacións Públicas e Privadas

